
КъБР-м и Iэтащхьэм и Ад ми ни ст рацэм жэщми ма-
хуэми щолажьэ корруп цэм пэщIэты ным теу хуауэ 
пIэщIэ гъуэкIэ цIыху хэр здэ псалъэ  хъуну телефонхэр:

8(8662) 40-89-70, 40-34-32.

Гу зылъытапхъэ

Республикэм и щIыналъэхэм

КъБР-м и Парламентым

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

КъКК БР-м И ПАм РЛАМЕНТЫМРР РММ Э
ПРПП АВИТЕЛЬСТВЭМРР РММ Э Я ГАЗЕТ

ГАЗЕТА ПАРЛАМЕНТАРР
И ПРАВИТЕЛЬСТВА КРР БРКК

№41 (24.167) 2021 гъэм мэлыжьыхьым (апрелым) и 13, гъубж Тхьэмахуэм щэ къыдокI И уасэр зы тумэнщ adyghe@mail.ru
adyghepsale.ru

1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Зыгъэхьэзырар
ЖЬЭКIЭМЫХЪУ

Маринэщ.

Мэлыжьыхьым и 13, 
гъубж

Рок-н-роллым и дуней-
псо махуэщ

Гъуазджэм, щэнхабзэм 
я лэжьакIуэхэм защIэзы-
гъакъуэ псапащIэм и ма-
хуэр Урысейм щагъэлъа-
пIэ

Дунейм и къэрал куэ-
дым нобэ я анэдэлъ ху-
бзэхэмкIэ диктант щатх. 
2004 гъэ лъандэрэ къе-
кIуэкI а хабзэр хуэгъэпсащ 
лъэпкъыбзэхэм зегъэу-
жьыным.

США-м щагъэлъапIэ я 
ещанэ президент, къэра-
лым и щхьэхуитыныгъэм 
и Декларацэр зэхэ зылъ-
хьэу ар пхызыгъэкIа 
Джефферсон Томас 
къы щалъхуа махуэр

1517 гъэм Каир щаукIащ 
мамлюкыдзэм и дзэпщ 
ин Ал-Ашраф Тумэн-бей.

1895 гъэм Урыс Къэрал 
музейр къызэIуахащ.

1902 гъэм Урысейм 
щыя пэу Санкт-Петербург 
и уэрамым япэ троллей-
бусыр къыдыхьащ.

1934 гъэм Арктикэм и 
мылхэм «гъэр» ящIа «Че-
люскин» кхъухьым исахэр 
къегъэлыным теухуа лэ-
жьыгъэхэр зэфIэкIащ. 
Шмидт Отто зи унафэщI 
экспедицэм хэтахэр зэры-
са кхъухьыр хым щIи-
лъафэри, цIыхуи 104-рэ 
мазитIкIэ мылым тесын 
хуей хъуат. 

1944 гъэм советыдзэм и 
51-нэ армэм Кърымым и 
къалащхьэ Симферополь 
нэмыцэ-фашист зэрып-
хъуакIуэхэм къыIэщIигъэ-
кIыжащ.

1945 гъэм 2-нэ, 3-нэ Ук-
раин фронтхэм я дзэхэм 
Австрием и къалащхьэ 
Венэ хуит къащIыжащ.

1970 гъэм Атлантикэ 
хым щыщIилъэфащ Со-
вет Союзым и К-8 атомнэ 
псыщIагъырыкIуэ кхъу-
хьыр. Абы щыгъуэ цIыху 
52-рэ хэкIуэдат.

Урыс тхакIуэ, усакIуэ 
Бедный Демьян (и цIэ-
унэцIэ дыдэр Придворов 
Ефимщ) къызэралъхурэ 
илъэси 138-рэ ирокъу.

Совет композитор, ди-
рижёр, СССР-м и гимным 
и макъамэр (иджы УФ-ми 
ейщ) зытха, СССР-м и 
цIыхубэ артист, Сталиным 
и цIэр зезыхьэу щыта сау-
гъэту тIу зрата Алексан-
дров Александр (и унэцIэ 
дыдэр Коптеловщ) къызэ-
ралъхурэ илъэси 138-рэ 
ирокъу.

Адыгэ узэщIакIуэ, Iуэры-
Iуатэдж ГъукIэмыхъу Iэ-
бубэчыр къызэралъхурэ 
илъэси 116-рэ ирокъу.

УэрэджыIакIуэ, УФ-м 
щIыхь зиIэ и артист Шу-
футинский Михаил и 
ныбжьыр илъэс 73-рэ 
 ирокъу.

Урысей политик, УФ-м и 
Къэрал Думэм и Унафэ-
щIым и къуэдзэу щыта 
 Хакамадэ Иринэ и ныб-
жьыр илъэс 66-рэ ирокъу.

Урысей шахматист, ду-
нейм и 13-нэ чемпион, по-
литик Каспаров Гарри и 
ныбжьыр илъэс 58-рэ 
 ирокъу.

Урысей фигуристкэ, 
 УФ-м спортымкIэ щIыхь 
зиIэ и мастер, Олимп чем-
пионкэ Навкэ Татьянэ и 
ныбжьыр илъэс 46-рэ 
 ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэшх 
къы щешхынущ. Хуабэр 
махуэм градуси 10 - 11 
жэщым градуси 6 - 7 щы-
хъунущ.

Мэлыжьыхьым и 14, 
бэрэжьей

Украинэм и МВД-м и 
къэрал автоинспекцэм и 
лэжьакIуэм и махуэщ

Куржым щагъэлъапIэ я 
анэдэлъхубзэм и махуэр

1801 гъэм Урысейм и 
 пащтыхь Александр Еза-
нэм унафэ къыдигъэкIащ 
щIэп хъаджагъэ илэжьауэ 
шэч зыхуащIым щыпкъ-
рыупщIыхькIэ залымыгъэ 
кIэлъыземыхьэным теу-
хуауэ.

1848 гъэм Урысейм къы-
щызэрагъэпэщащ цен-
зурэмкIэ комитет. Абы и 
къалэнт печатым къыте-
хуэхэм щэхуу кIэлъып-
лъыныр, къэрал унафэщI-
хэм ягу иримыхь тхыгъэ-
хэр къытремыгъэдзэныр.

1871 гъэм Германием 
парламент - рейхстаг - 
къыщызэрагъэпэщащ.

1879 гъэм Урысей импе-
ратор Александр ЕтIуанэр 
яукIыну хэтащ.

1890 гъэм Америкэ къэ-
ралыгъуэхэм я зэгухьэ-
ныгъэр къызэрагъэпэ-
щащ. Абы хохьэ Америкэ 
Ищхъэрэмрэ Ипщэмрэ 
къы зэщIаубыдэ къэрал 
35-рэ. 

1908 гъэм Петербург ду-
нейм къыщытехьащ «Са-
тирикон» журналым и япэ 
номерыр.

1912 гъэм Атлантикэ  
хым жэщым щыщIилъэ-
фащ Инджылызым и 
«Уайт Стар Лайн» компа-
нием и «Титаник» кхъу-
хьыр. А зэманым абы 
нэхъ рэ нэхъ инрэ нэхъ 
лъэщрэ дунейм зы кхъу-
хьи щащIатэкъым. Хым 
кърихьэжьа мыл абра-
гъуэм ар щыжьэхэуам 
кхъухьым цIыху 2208-рэ 
исати, псэууэ къелар 704-
рэщ.

1918 гъэм ВЦИК-м 
унафэ къыдигъэкIащ Бэ-
ракъ плъыжьыр къэра-
лым и ныпу къэщтэным 
теухуауэ.

1923 гъэм Москва «Нау-
ка» тхылъ тедзапIэр къы-
щызэрагъэпэщащ

1927 гъэм Швецием 
щыщ Гётеборг къалэм 
щы зэпкъралъхьащ «Воль-
во» лIэужьыгъуэм и япэ 
автомобилыр.

1945 гъэм Москва къы-
щызэIуахащ СССР-м ЩIэ-
ныгъэхэмкIэ и академием 
и Ботаникэ хадэ нэхъыщ-
хьэр.

1956 гъэм США-м ду-
нейм щыяпэу видеомаг-
нитофон щащIащ.

1961 гъэм Совет Со-
юзым и Совет Нэхъыщ-
хьэм и Президиумым и 
унафэкIэ «СССР-м и 
кхъухь лъатэзехуэ-космо-
навт» цIэ лъапIэр къащ-
тащ.

Урыс тхакIуэ цIэрыIуэ, 
комедие жанрым хуэIэзэ 
дыдэу щыта Фонвизин 
Денис къызэралъхурэ 
илъэс 276-рэ ирокъу.

Урысей империем и 
Правительствэм и уна фэ-
щIу 1906 - 1911 гъэхэм щы-
та, къэрал кIуэцI Iуэху-
хэмкIэ министру лэжьа, 
мэкъу мэш IэнатIэм зэ-
хъуэ кIыныгъэш хуэхэр ще-
гъэ кIуэ кIыныр къы-
хэзылъхьа Столыпин 
Пётр къызэралъхурэ 
илъэси 159-рэ ирокъу. 

КъБР-м щIыхь зиIэ и 
 дохутыр Безрокъуэ Олег 
и ныбжьыр илъэс 71-рэ 
 ирокъу.

Биологие щIэныгъэхэм 
я доктор, КъБКъМУ-м и 
профессор Тау Ибрэхьим 
и ныбжьыр илъэс 70 
 ирокъу.

Къэрал къулыкъущIэ, 
Московскэ областым и 
 губернатор, УФ-м и Къэ-
рал Советым и прези-
диумым хэт Воробьёв 
 Андрей и ныбжьыр илъэс 
51-рэ ирокъу.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэшх 
къы щешхынущ. Хуабэр 
махуэм градус 11 - 12, жэ-
щым градуси 6 - 8 щыхъу-
нущ.

Псы Iуфэм Iycым псы 
икIыпIэр ещIэ.

Лъэпкъ Iущыгъэ:

Нобэрэ
пщэдейрэ

Бюджетым и IэнатIэ псоми я хьэкъкIэ 
ахъшэр зыхуаутIыпщ ухуэныгъэхэм 
 ящыщу намыгъэсауэ къанэхэм я бжы-
гъэхэр гъэмэщIэн мурадкIэ Къэбэрдей-
Балъкъэр Республикэм и Правительст-
вэм унафэ ещI:

1. Бюджетым и IэнатIэ псоми я хьэкъкIэ 
ахъшэ зыхуаутIыпщ ухуэныгъэхэм ящы-
щу намыгъэсауэ къанэхэм я бжыгъэр 
гъэмэщIэнымкIэ Ведомстэхэм зэдай ко-
миссэ къызэгъэпэщын.

2. Къэщтэн мы къыкIэлъыкIуэхэр:
бюджетым и IэнатIэ псоми я хьэкъкIэ 

ахъшэ зыхуаутIыпщ ухуэныгъэхэм ящы-
щу намыгъэсауэ къанэхэм я бжыгъэр 
гъэмэщIэнымкIэ Ведомствэхэм зэдай ко-
миссэм теухуа Положенэр;

бюджетым и IэнатIэ псоми я хьэкъкIэ 
ахъшэ зыхуаутIыпщ ухуэныгъэхэм ящы-
щу намыгъэсауэ къанэхэм я бжыгъэр 
гъэмэщIэным теухуа хабзэр.

3. Бюджетым и IэнатIэ псоми я хьэкъкIэ 
ахъшэ зыхуаутIыпщ ухуэныгъэхэм ящы-
щу намыгъэсауэ къанэхэм я бжыгъэр 
гъэмэщIэнымкIэ Ведомствэхэм зэдай ко-
миссэм хэтхэр къэщтэн.

4. Мы унафэр зэрагъэзащIэм кIэ лъып-
лъыну и пщэ илъхьэн Къэбэрдей-Балъ-
къэр Республикэм и Правительствэм и 
УнафэщIым и япэ къуэдзэ Къуныжь М. А.

   Къэбэрдей-Балъкъэр Республикэм
   и Правительствэм и УнафэщI
                                           МУСУКОВ Алий

Аруан

Къабзагъэм йогугъу

Старэ Шэрэджымрэ Псыгуэнсумрэ 
зэпызыщIэ гъуэгум и Iуфэхэр зэщIагъэ-
къэбзащ.

ГЪУЭГУ IэнатIэм и лэжьакIуэхэмрэ ком-
мунальщикхэмрэ бэлэрыгъыпIэ ямыIэу на-
къыгъэ махуэшхуэхэм зыхуагъэхьэзыр. Къэ-
рал мыхьэнэ зиIэ а гъуэгу Iыхьэм транспорт 
гъуэгурыкIуэхэм къызэранэкI пластик, дзэху 
пкъыгъуэ куэд щIэх-щIэхыурэ щызэтрехьэ. 
Ахэр къанэ щымыIэу зэщIакъуащ. Гъуэгубгъу-
хэм къищынэмыщIауэ зыхуей хуагъэзащ 
Шэрэдж и псы нэпкъ екIуэкIхэри, лъэмыж 
икIыпIэхэри. Iуэхум къыдэкIуэу хабзэм 
 къемызэгъ пхъэнкIий идзыпIэхэри ягъэсей. 
Гъуэгу хозяйствэм и лэжьакIуэхэм лъэмыжхэр 
зыIыгъ бетон щIэгъэкъуэнхэм сэху ират, гъэм 
и кIыхьагъкIэ сэкъат зыгъуэтахэр зэрагъэ-
зэхуэж.

Къуажэ кIуэцIхэмкIэ дэж псыхэм я Iуфэхэр 
щIадзауэ ягъэкъабзэ. Куэд лъандэрэ IэщIыб 
ящIауэ зэрыщытыр нэрылъагъуу апхуэдэ 
щIыпIэхэр бэрэжьеймрэ къуацэхэмрэ зэщIа-
щтэу хуежьат. Ахэр мардэм тету Iуагъэкъэ-
бзыкI. Мы Iуэхум я нэIэ тетынущ жылагъуэ 

Мусуков А. ТI. - Къэбэрдей-Балъкъэр 
Республикэм и Правительствэм и Уна-
фэщIыр (къызэгъэпэщакIуэ комитетым и 
унафэщIщ)

Хъубий М. Б. - Къэбэрдей-Балъкъэр 
Республикэм и Правительствэм и Уна-
фэщIым и къуэдзэр (къызэгъэпэщакIуэ 
комитетым и унафэщIым и къуэдзэщ)

Ажий В. Хь. - Аруан муниципальнэ 
щIыналъэм и щIыпIэ администрацэм и 
Iэтащхьэр (зэгурыIуауэ)

Алътуд Ю. Къ. - «Бэрбэч Хь. М. и цIэр 
зезыхьэ Къэбэрдей-Балъкъэр къэрал 
университет» профессиональнэ щIэны-
гъэ нэхъыщхьэ щрагъэгъуэт федеральнэ 
къэрал бюджет IуэхущIапIэм и ректорым 
и къалэнхэр пIалъэкIэ зыгъэзащIэр (зэ-
гурыIуауэ)

Апажэ А. Къ. - «КIуэкIуэ В. М. и цIэр 
зезыхьэ Къэбэрдей-Балъкъэр къэрал аг-
рарнэ университет» профессиональнэ 
щIэныгъэ нэхъыщхьэ щрагъэгъуэт феде-
ральнэ къэрал бюджет еджапIэм и рек-
торыр (зэгурыIуауэ)

Асанов А. У. - Къэбэрдей-Балъкъэр 
Республикэм лэжьыгъэмрэ цIыхухэм со-
циальнэ и лъэныкъуэкIэ къащхьэщы-
жынымкIэ и министрыр

Ахъуэхъу Т. Б. - Налшык къалэ округым 
и щIыпIэ администрацэм и Iэтащхьэр (зэ-
гурыIуауэ)

Балъкъыз А. Хь. - Бахъсэн муниципа-
льнэ щIыналъэм и щIыпIэ администра-
цэм и Iэтащхьэр (зэгурыIуауэ)

Бажэнэ Б. Ю. - Къэбэрдей-Балъкъэр 
Республикэм и «КъБР-Медиа» къэрал кIэ-
зонэ IуэхущIапIэм и унафэщIым и къа-
лэнхэр зыгъэзащIэр

Бэрбэч А. Хь. - Къэбэрдей-Балъкъэр 
Республикэм ухуэныгъэмрэ псэупIэ-ком-
мунальнэ хозяйствэмкIэ и министрыр 

Борсэ Ю. Къ. - Шэджэм муниципальнэ 
щIыналъэм и щIыпIэ администрацэм и 
Iэтащхьэр (зэгурыIуауэ) 

Джатэ Р. Хь. - Дзэлыкъуэ муниципа-
льнэ щIыналъэм и щIыпIэ администра-
цэм и Iэтащхьэр (зэгурыIуауэ)

Дадэ М. А. - Тэрч муниципальнэ щIы-
налъэм и щIыпIэ администрацэм и Iэта-
щхьэр (зэгурыIуауэ) 

Езауэ А. Къ. - Къэбэрдей-Балъкъэр 
Республикэм цIыхухэр егъэджэнымкIэ, 
щIэныгъэмрэ щIалэгъуалэм я IуэхухэмкIэ 
и министрыр

Журавлёв А. И. - Прохладнэ муници-
пальнэ районым и щIыналъэ админи-
страцэм и Iэтащхьэр (зэгурыIуауэ)

ЗакIуий М. А. - «ДОСААФ» урысейпсо 
жылагъуэ къэрал зэгухьэныгъэм Къэ-
бэрдей-Балъкъэр Республикэм щыIэ и 
щIыналъэ къудамэм и тхьэмадэр (зэ-
гурыIуауэ)

Залиханов Къ. Хь.-У. - Iуащхьэмахуэ 
муниципальнэ щIыналъэм и щIыпIэ 
 администрацэм и Iэтащхьэр (зэгуры-
Iуауэ)

Инжыджокъуэ С. М. - Лэскэн муници-
пальнэ щIыналъэм и щIыпIэ администра-
цэм и Iэтащхьэр (зэгурыIуауэ)

Къалэбатэ Р. М. - Къэбэрдей-Балъкъэр 
Республикэм узыншагъэр хъумэнымкIэ и 
министрыр

Къумахуэ М. Л. - Къэбэрдей-Балъкъэр 
Республикэм щэнхабзэмкIэ и министрыр

Мамхэгъ Хь. Хь. - Бахъсэн къалэ окру-
гым и щIыпIэ администрацэм и Iэтащхьэр 
(зэгурыIуауэ) 

Муртазов Б. С. - Шэрэдж муниципа-
льнэ щIыналъэм и щIыпIэ администра-
цэм и Iэтащхьэр (зэгурыIуауэ)

Павлов В. П. - Къэбэрдей-Балъкъэр 
Республикэм къэрал кIуэцI IуэхухэмкIэ 
министру щыIэр (зэгурыIуауэ)

Рахаев Б. М. - Къэбэрдей-Балъкъэр 
Рес публикэм экономикэ зыужьыныгъэм-
кIэ и министрыр

Саенкэ Т. В. - Май муниципальнэ щIы-
налъэм и щIыпIэ администрацэм и Iэта-
щхьэр (зэгурыIуауэ)

Тараев И. В. - Прохладнэ къалэ окру-
гым и щIыпIэ администрацэм и Iэтащхьэр 
(зэгурыIуауэ)

Хьэсанэ И. М. - Къэбэрдей-Балъкъэр 
Республикэм спортымкIэ и министрыр

Республикэм и законхэр къыдэзыгъэкI 
и органым и унафэщI Егоровэ Татьянэ 
иджыблагъэ иригъэкIуэкIащ КъБР-м и 
Парламентым и Президиумым и зи чэзу 
зэIущIэр. Правительствэм хухаха зэма-
ным хиубыдэу абы щыхэплъащ корона-
вирус уз зэрыцIалэм земыгъэубгъуным-
кIэ Къэбэрдей-Балкъэрым щызэфIа-
гъэкIхэм теухуауэ КъБР-м узыншагъэр 
хъумэнымкIэ и министр Къалэбатэ Ру-
стам къипсэлъам. Абы зэрыжиIамкIэ, мы 
уз зэрыцIалэ шынагъуэр зэуэлIахэм 
щеIэзэ сымаджэщу иджыпсту республи-
кэм тIу щыIэщ. Ахэр къалэ сымаджэщ 
№1-мрэ КъБР-м Узыншагъэр хъумэным-
кIэ и министерствэм и район зэхуаку сы-
маджэщымрэщ. Абыхэм псори зэхэту 
 гъуэлъыпIэ 310-рэ яIэщ икIи мы зэманым 
цIыху 233-рэ щагъэхъуж.

АПХУЭДЭУ телемедицинэ чэнджэщхэр 
щрат республикэ центр къызэIуахащ икIи 
абы зыкъыхуэзыгъазэхэм чэнджэщхэр 
ират министерствэм и IэщIагъэлIхэм. Ап-
хуэдэу сымаджэ нэхъ хьэлъэхэм зэреIэзэ-
нум теухуауэ федеральнэ консультацэ цен-
трхэм я IэщIагъэлIхэм зыхуагъазэ.

Коронавирусым пыщIа Iуэхухэм щIэуп-
щIэн папщIэ КъБР-м Узыншагъэр хъумэ-
нымкIэ и министерствэм щагъэуващ №122-
рэ зиIэ телефон. КъБР-м и медицинэ Iуэху-
щIапIэхэм хиубыдэу иджыпсту мы уз зэ-
рыцIалэр щызэхагъэкI икIи абы щеIэзэ 
амбулаторэу плIы щыIэщ. А амбулаторэхэр 
уз зэрыцIалэр зэуэлIэнкIэ хъуну къалъытэ 
цIыху 2244-м якIэлъоплъ, апхуэдэу коро-
навирус узыфэр зэуэлIауэ къалъыта цIыху 
226-м йоIэзэ. Абыхэм ящыщу нэхъ зи узын-
шагъэм тешыныхьхэр икIэщIыпIэкIэ ста-
ционар IуэхущIапIэхэм ягъакIуэ.

Иджыпсту компьютер томографхэр зиIэ 
къэрал медицинэ IуэхущIапIэу тху жэщми 
махуэми мэлажьэ икIи абыхэм къыщахутэ 
сымаджэ хъуахэм я тхьэмбылхэм я щы-
тыкIэр. Зи гугъу тщIы IуэхущIапIэхэм псори 
зэхэту апхуэдэ къэхутэныгъэу мин 89-м 
щIигъу ирагъэкIуэкIащ.

 УФ-м и Правительствэм и унафэм ипкъ 
иткIэ ирагъэкIуэкIыпхъэ лэжьыгъэхэр зэ-
фIа гъэкIыным трагъэкIуэдэн папщIэ 2020 
гъэм и жэпуэгъуэ - дыгъэгъазэ мазэхэм 
 бюджет ахъшэу сом мелуан 50,7-рэ хуха-
хащ икIи блэкIа илъэсыр иухыху а ахъшэм-
кIэ къащэхуащ амбулаторэхэм зыщеIэза 
цIыху 6440-м ирахьэлIа хущхъуэр.

Министрым къыхигъэщхьэхукIащ мы уз 
зэрыцIалэр къызэтегъэувыIэнымкIэ хэ-
кIы пIэ нэхъыщхьэу щытыр иммунизацэр 
арауэ зэрыщытыр. А лэжьыгъэр щра-
гъэкIуэкI  медицинэ IуэхущIапIэхэр зэры-
лэжьэну планыр яубзыхуащ икIи ахэр 
иджыпсту балигъхэм вакцинэ яхэлъ-
хьэным йогугъу. 

КъБР-м «Гам-Ковид-ВАК» вакцинэу мин 
31-м нэблагъэ, ягъэува планыр ягъэзэщIэн 
папщIэ зыхуеинум и проценти 7,7-рэ, къы-
Iэрыхьащ. НэгъуэщI вакцинэ лIэужьыгъуэ-
хэр зэкIэ КъБР-м къыIэрыхьэну пэплъэр-
къым. Япэ хэлъхьэгъуэу вакцинэр цIыху 
19592-м, етIуанэ хэлъхьэгъуэу - 12132-м ира-
хьэлIащ. Абы и зэраныгъэ гуэр зэкIа зэкIэ 
щыIэкъым. Мы вакцинэр щыхалъхьэ пункт 

51-рэ республикэм и медицинэ IуэхущIапIэу 
13-м хиубыдэу къызэрагъэпэщащ.

ЗэIущIэм апхуэдэу доклад щищIащ 
ЦIыхум и хуитыныгъэхэмрэ абы и зэIузэпэщ 
псэукIэмрэ я IэнатIэм щыкIэлъыплъыным-
кIэ федеральнэ къулыкъущIапIэм и Уп-
равленэу КъБР-м щыIэм и унафэщI Пагуэ 
Жыраслъэн. Абы къигъэлъэгъуащ мэлы-
жьы хьым и 8-м ирихьэлIэу республикэм и 
лабораторэхэм къэпщытэныгъэу 476208-рэ 
зэрыщрагъэкIуэкIар. Пагуэ Жыраслъэн 
 къихьащ я ныбжьхэм ятещIыхьауэ цIыху 
гуп щхьэхуэхэм, апхуэдэу республикэм и 
щIыналъэхэм ятещIыхьауэ коронавирус 
узыфэр цIыхухэм къазэреуалIэр. Къэпса-
лъэм зэрыжиIамкIэ, узыфэм нэхъ щыхъу-
мауэ щытщ Бахъсэн, Прохладнэ къалэхэм, 
Дзэлыкъуэ, Прохладнэ районхэм щып-
сэухэр.

Ведомствэм и IэщIагъэлIхэр хэхауэ кIэ-
лъоплъ республикэм щыпсэухэм ящыщу 
нэгъуэщI къэралхэм щыIахэм я узынша-
гъэм. Къагъэзэжа нэужь махуищым къри-
убыдэу тестхэр зытахэм ящыщу цIыху 35-м 
а узыфэр яIэу къигъэлъэгъуащ.

Иджыпсту апхуэдэ тестхэр ирагъэкIуэкI 
республикэм и лабораторэу пщIым, ар-
гуэру зы лабораторэ лъэщ Налшык и япэ 
къалэ поликлиникэм къыщызэIуахыну я 
му радщ. ЗэкIэ тестхэр, зыхуеину реактив-
хэр яхурокъу.

ЗэIущIэм къыщаIэта Iуэхум теухуауэ 
къыщыпсалъэм Егоровэ Татьянэ къыхи-
гъэщхьэхукIащ психоневрологие диспан-
серымрэ жьэн узым щеIэзэ диспансе-
рымрэ хуабжьу зэрызэкIэлъымыкIуэм, ахэр 
илъэс Iэджэ лъандэрэ зэрызэрамыгъэпэ-
щыжым иритхьэусыхэу республикэм и 
цIыху куэдым законхэр къыдэзыгъэкI ор-
ганым зыкъызэрыхуагъазэр.

Къалэбатэ Рустам акъылэгъу хъуащ а 
диспансерхэр хуабжьу зэрызэкIэлъы мы-
кIуэмкIэ, психоневрологие диспансерым 
иIыгъ унэхэм ящыщ зы фIэкI блэкIа лIэщIы-
гъуэм и 70 гъэхэм лъандэрэ капитальнэу 
зэрызэмыгъэпэщыжамкIэ. КъБР-м узын-
шагъэр хъумэнымкIэ и министрым жиIащ а 
IуэхущIапIэхэм папщIэ унэщIэхэр щIыным, 
ахэр федеральнэ проектхэм хэгъэхуэным 
пыщIа Iуэхухэр иджыпсту зэрызэпкъра -
хыр.

КъБР-м и Парламентым ЛэжьыгъэмкIэ, 
социальнэ политикэмкIэ, узыншагъэр 
 хъумэнымкIэ и комитетым и унафэщI 
Къэжэр Хъусен щIэупщIащ коронавирус 
узыфэр къызэщIэрыуэжу хуежьэмэ, абы 
щеIэзэну сымаджэщ къызэIуахыжын пап-
щIэ зыхуеину зэманыр зыхуэдизым.

Министрым абы и жэуапу жиIащ мы 
Iуэхум и къызэгъэпэщыкIэм сыт и лъэны-
къуэкIи ди IэщIагъэлIхэр зэрыщыгъуазэр, 
ауэ зыхуеину Iэмэпсымэхэр зэтрагъэувэ-
жын папщIэ тхьэмахуитI-щы зэрыте кIуэ -
дэнур.

ЗэIущIэм къыщыпсэлъахэм къыхагъэ-
щхьэхукIащ КОВИД-19 узыфэр зищIысыр, 
абы зэрызыщахъумэ щIыкIэр ерыщу хэIу-
щIыIу щIын, адэкIи абы пэщIэтыным псоми 
я нэIэ трагъэтын зэрыхуейр.

Iуэхум зэреплъыр зэхуаIуатэри, республи-
кэм и парламентархэм яубзыхуащ зыхуэ-
фащэ IэнатIэхэм яхуэгъэза чэнджэщхэр.

«Лэжьыгъэми зыхъумэжынми сыхуэхьэзырщ» (ГТО)
Урысейпсо физкультурэ-спорт комплексыр Къэбэрдей-Балъкъэр Республикэм 

щыхэпщэным хуэгъэпса къызэгъэпэщакIуэ комитетым хэтхэр къэщтэным 
теухуауэ

Къэбэрдей-Балъкъэр Республикэм
и Iэтащхьэм и Указ

1. Къэщтэн «Лэжьыгъэми зыхъумэжынми сыхуэхьэзырщ» (ГТО) Урысейпсо физ-
культурэ-спорт комплексыр Къэбэрдей-Балъкъэр Республикэм щыхэпщэным хуэ-
гъэпса къызэгъэпэщакIуэ комитетым хэтхэу мы Указым щIыгъур. 

2. Къару имыIэжу къэлъытэн Къэбэрдей-Балъкъэр Республикэм и Iэтащхьэм 
«Лэжьыгъэми зыхъумэжынми сыхуэхьэзырщ» (ГТО) Урысейпсо физкультурэ-спорт 
комплексыр Къэбэрдей-Балъкъэр Республикэм щыхэпщэным хуэгъэпса къызэгъэ-
пэщакIуэ комитетым хэтхэр къэщтэным теухуауэ» 2018 гъэм шыщхьэуIум и 10-м къы-
дигъэкIа Указ №119-м. 

3. Мы Указым къару егъуэт абы Iэ щыщIэздза махуэм щегъэжьауэ.
 

   Къэбэрдей-Балъкъэр Республикэм
   и Iэтащхьэ                                                      КIУЭКIУЭ Казбек 
Налшык къалэ
2021 гъэм гъатхэпэм и 26-м
№33-УГ

Къэбэрдей-Балъкъэр Республикэм и 
Iэтащхьэм 2021 гъэм гъатхэпэм и 26-м

къыдигъэкIа Указ №33-УГ-мкIэ къищтащ

«Лэжьыгъэми зыхъумэжынми сыхуэхьэзырщ» 
(ГТО) Урысейпсо физкультурэ-спорт

комплексыр Къэбэрдей-Балъкъэр Республикэм 
щыхэпщэным хуэгъэпса къызэгъэпэщакIуэ 

комитетым
ХЭТХЭР

Бюджетым и IэнатIэ псоми я хьэкъкIэ ахъшэ зыхуаутIыпщ ухуэныгъэхэм ящыщу 
намыгъэсауэ къанэхэм я бжыгъэр гъэмэщIэнымкIэ зэфIэгъэкIыпхъэхэм я 

IуэхукIэ

Къэбэрдей-Балъкъэр
Республикэм и Правительствэм и

Унафэ
2021 гъэм          мэлыжьыхьым и 6-м          Налшык къалэ          №71-ПП

Уз зэрыцIалэр мэужьых

Ди индексыр П 5894

«Адыгэ псалъэр»
къезыгъэхьхэм 

захудогъазэ
2021 гъэм и япэ илъэс ны-

къуэм цIыху хэм яIэрыхьэну 
 газетхэм рэ журналхэмрэ Iэ 
 щы щIадз  зэ маныр иухащ.

«Адыгэ псалъэ»  газетыр 
зы Iэрыхьэну  хуейхэм хъы-
бар фыдогъащIэ: накъыгъэм 
къы щы щIэдзауэ ар къевгъэ-
хьын  пап щIэ Iэ щы щIэвдз 
хъунущ Урысей пощ тым и 
дэтхэнэ IуэхущIапIэми.

Мази 2-м «Адыгэ псалъэ» 
 газетым и уасэр сом 243- 
рэщ.

администрацэхэми. ЩIыпIэхэр зэщIэгъэ-
къэбзэным ехьэлIа мазитI лэжьыгъэм ипкъ 
иту Хэку зауэшхуэм хэкIуэдахэм я фэеплъ -
хэр къагъэщIэрэщIэж, абыхэм я Iэгъуэбла-
гъэхэр зыхуей хуагъазэ.

Дзэлыкъуэ

ЩIыпIэхэр зыхуей хуагъазэ

«ПсэупIэ унэхэр зыхуей хуэгъэзэн» къэ-
рал программэр Дзэлыкъуэ щIыналъэм 
щагъэзащIэ.

РЕМОНТ лэжьыгъэхэр щаублэнущ Пяти-
горскэ, Озернэ, Комсомольскэ, Пролетарскэ 
уэрамхэм тет фэтэр зэтетхэм я бжэIупэхэм. 
Иджыпсту а щIыпIэм техникэ щхьэхуэхэр 
 щолажьэ. Япэу зыхуей хуагъэзэнущ псэупIэ 
унэхэм екIуалIэ гъуэгухэмрэ лъэс зекIуа-
пIэхэмрэ. Абы къыкIэлъыкIуэу ухуакIуэхэм 
бетон къэухьхэр щIэкIэ яхъуэжынущ, бжэ-
Iупэхэм тетIысхьэпIэхэр щагъэувынурэ, ихъу-
реягъым удз гъэгъахэр щыхасэнущ, щIы-
пIэхэр жэщ уэздыгъэхэмкIэ къагъэнэхунущ. 
КъищынэмыщIауэ, фэтэр бжэIупэхэм ща-
ухуэнущ сабий джэгупIэхэр.

Фэтэр зэтетхэр зыхуей хуэгъэзэным ехьэлIа 
лэжьыгъэхэр къыщрахьэлIэкIэ, унэхэм щып-
сэухэм я дэтхэнэ зы лъэIури Iуэху еп лъыкIэри 
къалъытэнущ. Псори зэхэту ахэр цIыху 600-м 
щIегъу. Ремонт лэжьыгъэхэр бадзэуэгъуэм  

и 1-м ирихьэлIэу зэфIагъэкIыну я мурадщ.

Iуащхьэмахуэ

IэIэтым кърикIуэнум поплъэ

Къалэхэм я теплъэр егъэфIэкIуэным 
 теухуа къэрал программэр Тырныауз къа-
лэм купщIафIэу щагъэлэжьэнущ.

IУЭХУМ ехьэлIауэ щIыналъэ унафэщIхэм 
объекту 2 ягъэлъэгъуащ - къалэм дэт япэ 
 лицейм пэгъунэгъу лъэс зекIуапIэмрэ Фэ-
еплъ утымрэ. Мыхэр тIури Iуащхьэмахуэ уэ-
рамым хуозэ. Ремонт лэжьыгъэхэм щIадзэн 
ипэ къалэдэсхэм я IэIэт ирагъэкIуэкIыну къы-
халъхьащ япэу зи яужь ихьэну объектыр 
къыхэхыным теухуауэ. Накъыгъэм и 30-м ар 
белджылы хъунущ, ремонтым щыщIадзэнур 
2022 гъэрщ.

IэIэтыр къызэзыгъэпэщхэр зэреплъымкIэ, 
къагъэлъагъуэ щIыпIитIми къалэдэсхэм я 
дежкIэ мыхьэнэшхуэ яIэщ. 

Тырныауз зыгъэпсэхупIэ щIыпIэу куэд иIэ-
къым. Абы къыхэкIыу къалэкIэм щыIэ скве-
рым цIыхухэр куэдыр хуэныкъуэщ. Къалэм и 
утым и закъуэщ, дауэдапщэ псори щрагъэ-
кIуэкI щIыпIэу абы иIэр. Дауэ хъуми, прог-
раммэм хагъэхьэнур къыхэ зы хынур къа-
лэдэсхэрщ.

ШЭРЭДЖ Дисэ.



Гъуэгуанэ купщIафIэ 
къэзыкIуа

Адыгэхэр: дуней псом щынэхъыжь
дыдэ лъэпкъхэм ящыщ зыщ

Зэгуэтха тхылъышхуэм Тыркум 
щыпсэу убыххэм я зы нэхъыжьыфI 
къиIуэтэжа гъэсэпэтхыдэ дигу къи-
гъэкIыжащ. Зэгуэрым ныбжь дахэ 
зыгъащIэу, куэд зи нэгу щIэкIа убых 
тхьэмадэ жьакIэхум и къуэ закъуэр 
ириджэри: «Къуажэ хэгъуащхьэм 
нэс удэкIрэ шыгъэ-лIыгъэ щыбгъэ-
лъагъуэу, абдеж къыщыхъум фIэ-
кIаи дунейм къыщекIуэкIым ущымы-
гъуазэу щыIэныгъэр къыбгурыIуэ-
нукъым, зэхэщIыкIи уиIэнукъым, 
езы  гъащIэми щIагъуэу ухэзэгъэну-
къым. КIуэ, дунейр къэплъыхь, зэ-
гъэ цIыху, акъыл зэгъэгъуэти къе-
кIуэ лIэж. ФIыкIэ сыт узэджэнур, 
Iейуэ сыт плъытэнур, цIыху гъащIэ-
ми нэхъыщхьэу сыт щыбгъэувынур - 
мыхэр зищIысыр зэхэгъэкIи, акъы-
лыр уи щхьэм, хьилымыр уи гум илъу 
къэгъэзэж», - жриIащ.

ЩIалэми адэм и псалъэр тIэужыIэ 
ищIакъым, кIэщIу гъуэгум зыхуи-
гъэхьэзырри ежьащ. МащIэрэ къэта-
ми, куэдрэ къэтами, зыдэкIа жылэм 
псэууэ абы зыри щымыгугъыжу 
 къи гъэзэжащ. Дунейр зауает, зи 
щхьэр къезыхьэкIыр куэд хъурт, фа-
къы рэIус къыхэзыхыу хэтри мащIэ-
тэкъым. Зи щыгъыныр зэхэчэтхъа, 
зи жьакIэ-пащIэр зэщIэкIэжу бэлацэ 
хъуа щIалэр зыми хъымпIар ищIыну 
къыщIэкIынтэкъым, бгы джабэм 
 къехыу псым къызэпрыкIа нэужь, 
лъейр зылъихыу и лъапэр къуажэм 
къызэрыдишиям гу лъамытатэмэ…

ИГЪАЩIЭМИ убыхым зэрахьэ гъуэ гу-
текIыж унэихьэж хабзэжьыр щIалэм 
щыдалъагъум, ар зэрымыхамэр къа-
гурыIуащ, и гъуэгур и занщIэу убых 
тхьэмадэм и унэм нэкIуэпакIуэу щы-
хуиунэтIми, нэхъ набдзэгубдзаплъэхэм 
зи хэтри къащIащ. ЩIалэм и плIэм 
 едзэкIа нэдым илъ мывэхэм я зэунтIэIу 
макъыр цIыхур нэхъ гъунэгъу хуэхъуху 
нэхъ IупщIу зэхахырт, ар зи уэндэ-
гъуагъри джэдыкIэ къутэным хуэдэу 
хуэсакъыу зэрихьыр псоми гъэщIэ-
гъуэн ящыхъурт. ЩIалэр и адэ и унэ 
щынэблагъэм, ар тхьэмадэм зэри-
къуэм къуажэдэсхэм зыми шэч 
къытрахьэжакъым.

Унэ гупэм къит кхъужьей жыгышхуэм 
щIэт тетIысхьэпIэм екIуэкIыу лIыжь 
уэршэрхэр тест, щIалэр щахыхьам. 
Абы нэдыр и плIэм кърихри, тхьэ-
мадэхэм я пащхьэ ирилъхьащ. И Iэ 
ижьыр иIэтщ, и бгъэгум трилъхьэри, и 
щхьэр абыхэм яхуигъэщхъащ, псалъэ 
къратыным пэплъэуи лъэбакъуитI хуэ-
дизкIэ икIуэтыжащ. Жылэр зэрыщыту 
зэхуэсащ жыпIэну къэхъугъэр яфIэхьэ-
лэмэтлажьэу зэхэтт. Нэхъыжьхэм 
ящыщ зы къэтэджри, къуажэдэсхэм я 
цIэкIэ къэкIуэжа щIалэм фIэхъус ири-
хащ, пщэрылъ щащIам теухуауэ къри-
хьэлIар жиIэнуи хуит ищIащ.

ЩIалэр нэдым бгъэдыхьэщ, и щхьэр 
фIиубыдыкIри, фIыуэ иудыныщIащ, 
нэдым и зэрыIуэт щхъыщхъымрэ мывэ 
зэудэкIымрэ я макъыр пэIудзауэ щыт-
хэми ялъэIэсу. «Мыр зыми емыщхь си 
бзэращ - федаIуэт, зэхэфхрэ Ацэпс и 
Iущащэ макъыр, Ажэкъуэ къриху жьы 
щабэм и дэхащIэр, Щачэ къуэладжэ 
къибыбыкI ди къуалэбзухэм я Iурэ-
сырэр, ди убых анэхэм я гущэкъу 
уэрэдыр… Ди бзэкIэ къыдэмыпсалъэр 
дэтхэнэра? Ар ди дунейщ, ар ди псэщ, 
ар дигущ», - жиIащ щIалэм.

Арэзы зэрыхъуар я нэгу къищу я 
щхьэр ящIри, лIыжьхэм ящыщ зы къэ-
тэджащ щIалэм еупщIыну:

- АтIэ, сыт фIыкIэ узэджэнур? - жи-
Iэри.

ЩIалэм нэдыр итIатэри, илъыр хуэ-
сакъыпэурэ къригъэщэщащ. Я инагъ-
кIэ зэхуэмыдэу, ауэ дэбагъуэ фIэкIа 
умыщIэну хуэзэпэхъурей защIэу абы 
къилъэлъащ мывэ зыкъом. ФIыуэ 
 нэхъ ину икIи зыхэпщIэу нэхъ хьэлъэу 
абыхэм яхэлъ мывэ хъуреишхуэр къи-
щтэри, щIалэм жэуап къитащ:

- Сыт фIыр жыпIэмэ, щIэныгъэм нэ-
хъыфI щыIэкъым. Дунейм теткъым 
пщIэм хуэдэу узыIэтыни узыгъэгъуэзэ-
ни. ЦIыхур сыт ищIысми ирикъунущ, 
зримыкъунур щIэныгъэщ, щыIэны-
гъэм и дагъэр аращ, - ар жиIэри, 
мывэм и зы лъэныкъуэр яригъэлъэ-
гъуащ щытхэм - ар джафабзэт.

- Сыт-тIэ Iейуэ къэплъытэнур? - 
еупщIащ щIалэм етIуанэу лIыжьыр.

- ЩIэныгъэм нэхъыкIи щыIэкъым. 
ЩIап хъэр цIыкIу щIэхъукIыжу, умы-
щIап хъэм утекIуэдэжынущ. ЩIэныгъэ 
захуэр зэрыуэзэрыбг хъуркъым, ар сыт 
щыгъуи зэшхуэзэесщ. Щримыкъум 
къоныкъуэкъу, щрикъум къощхьэпэ. - 
ЩIалэм мывэр аргуэру къиIэтри, ад-
рей лъэныкъуэмкIэ цIыхухэм яри-
гъэлъэгъуащ - ар хьэцкъэ защIэт.

- Ари екIуу жыпIа хъуащ. АтIэ сыт 
 гъащIэм щынэхъыщхьэр?

- ЦIыхум нэхъыщхьэ щыIэкъым. Ар 
зэрылъапIэр къыщыпщIэри къуажэ хэ-
гъуащхьэм телъ пхъэ дакъэжьым 
 утесущ, - щIалэр еIэбыхри, мывэ зыб-
жанэ къищтащ. - Хэку, хабзэ, напэ,-
гулъытэ, гущIэгъу щIыжытIэр цIыхум 
хуэтщI уасэращ, цIыхугъэ кIэлъызет-
хьэращ. Iэджэ хэкуи сыщыIащ, жылэ 
куэдми сыдыхьащ, ауэ си цIыхущхьэр 
щыслъагъужар нэхъапэ дыдэу си 
жылэрщ, сыщалъхуа си Хэкурщ. Аб-
деж щызгъуэта щIэныгъэращ сэ сызи-
хэтыр сщымыгъупщэу дэнэкIи сыкъы-
щезыхьэкIар. ЗэрыжаIэщи, хабзэжь 
хэкужь къранэркъым. Мис аращ сэ 
къэсщIари къызгурыIуари. - ЩIалэм 
ар жиIэри мывэ Iэбжьыбыр лъагэу иIэ-
тащ, зыр чэмкIэ зым къыпхуищIэн 
зэры щымыIэр игъэлъагъуэу, щызэ-
рыIыгъым деж уасэ зэриIэр цIыхум я 
нэгу щIигъэкIыу.

(Хъыбарыр къэзыIуэтэжым и гур 
къызэфIэнащ, убыхым хэкужьи диIэж-
къым, хабзэжьи зетхьэжыркъым, жи-
Iэри…)

Мы гъэсэпэтхыдэр дигу къэзы-
гъэкIыжар иджыблагъэ дунейм къы-
техьа, «Адыгэхэр: дуней псом щынэ-
хъыжь дыдэ лъэпкъхэм ящыщ зы» 
тхылъыр къыщызэIутхым, япэу зи нэгу 
диплъа убых бзылъхугъэ, дуней псом 
щынэхъ дахэ дыдэу къалъыта Бжьынэу 
Кариман Хъалис и сурэтырщ. Ди 
насып къихьри, 2002 гъэм Кариман 
нэIуасэ дыхуэхъугъат. Ар къыщытцIы-
хуам фIыуэ и ныбжь хэкIуэтами, щIэж 
хъарзынэ иIэт, и дахагъэр и нэгум 
имыкIуэдыкIыжауэ иджыри гуакIуэт. 
«Си дахагъыр си напщIэм щытемылъа 
къэхъуакъым, - жиIат абы щыгъуэм Ка-
риман. - Ауэ сыт щыгъуи лъагъуэ 
 бгъузэ гуэр сызэрытетыр зыдэсщIэжу 
сыпсэуащ. ЛъэпкъкIэ сытыркутэкъым, 
тыркун хуейуэ зыпаубыдхэм сакъы-
хэкIати, е псалъэкIэ, е IуэхукIэ а 
 лъагъуэм сыдэхамэ, мы дызыхэсхэм 
си дахагъэм къахуихьа цIэрыIуагъым 
щай фIыцIи щIамытыжу пщIэншэ хъу-
нут. Ар сигу къыщридзэ куэдрэ къохъу-
ри, псэкIэ Убыхым сыщынэсыр мащIэ-
къым - зыпцI хэлъкъым дуней псом 
«Кариман» щIыжаIам а нэсу схуэмы-
гъэпэжа си хэкужьым, си Убыхым, и 
фIыщIэ зэрыхэлъым. Убыхым жьэ-
гужь иIэжтэкъыми, и мафIэри зэхэд-
гъэкIыжащ…».

ГуащIэвымрэ
гуащIэмрэ

Зы сурэтым апхуэдиз гупсысэм ущы-
хилъасэкIэ, адрейхэми хъыбару якъуэ-
лъыр нэхъыбэжщ, жыпIэурэ зэпкъры-
боплъыхь нэхъапэкIэ адыгэхэм ямы-
Iауэ, зы лъэбакъуэ чыгъуэкIэ куэд 
къызэщIэзыубыдэфа «Адыгэхэр: ду-
ней псом щынэхъыжь дыдэ лъэпкъхэм 
ящыщ зы» фIэщыгъэр зыгъуэта щIэн-
гъуазэр.

Дунейм тхылъыщIэ къыщытехьэм 
деж, лъэпкъ щэнхабзэр ипэкIэ зэрыба-
къуэм, щIэныгъэми зы далэ зэрыхи-
гъахъуэм шэч хэлъкъым. Ауэ щыIэщ 
иджыри зыфI, абы ущегупсыскIэ Iэджэ 
гугъапIи къыдэушу - ар тхылъым и 
мыхьэнэрщ, къэкIуэну лъэхъэнэхэм 
хэбэкъуэну, лъэпкъ щIэжыр имы-
гъэкIуэсэну иIэ гуащIэрщ. Мис апхуэдэ 
дыдэущ зэрытлъагъур ЩIэныгъэхэм-
кIэ Дунейпсо Адыгэ Академием и нэIэ 
щIэту иджыблагъэ «Принт-Центр» 
тхылъ тедзапIэм къыщыдэкIа адыгэ 
щIэнгъуазэ хьэлэмэтыр. Ар зэхэ-
зылъхьари тедзэным хуэзыгъэ хьэзы-
рари Къэбэрдей Адыгэ Хасэм и тхьэ-
мадэ, «Адыгэ псалъэм» и редактор нэ-
хъыщхьэ ХьэфIыцIэ Мухьэмэдрэ а 
газетым и литературэ обозреватель, 
тхакIуэ Чэрим Марианнэрэщ.

Тхылъыр фафIэшхуэщ, къызэры-
кIуэкъым, щыпIыгъым деж къыуит 
 гукъыдэжым и мызакъуэу, къызэ-
гуэпхрэ итым ущыкIуэцIрыплъкIи 
узыIэпешэ. Ар зэхэзыгъэувахэр я Iэда-
къэщIэкIым ауэ сытми «сурэткIэ 
гъэщIэрэщIа щIэн гъуазэ хрестомати-
екIэ» еджакъым. ЖыпIэну ирикъунщ 
напэкIуэцI 652-рэ хъу тхылъым сурэт 
къудейуэ 1538-рэ зэритыр, бзэм, щэн-
хабзэм, фIэщхъуныгъэм, пасэм ще-
гъэжьауэ нобэм нэс адыгэм къикIуа 
жылагъуэ икIи политикэ тхыдэ гъуэгу-
анэм, географием, нэгъуэщI Iэджэми 
ехьэлIа жыIэгъуэрэ щыхьэтыгъэ за-
щIэу мин зыбжанэ къызэрызэщIиубы-
дэр. Апхуэдиз информацэр тхылъ-
еджэм зэригъэзэхуэфын щхьэкIэ, 
щIэнгъуазэр Iыхьэ 22-рэ хъууэ зэпыу-
дащ, дэтхэнэми игъуэта фIэщыгъэм-
кIэ узыхуейр псынщIэу къыуигъэ-
гъуэту. Псалъэм папщIэ: щIэнгъуазэм 
щхьэхуэ-щхьэхуэу щызэпэщIэхащ 
«Шэрджэсейр - адыгэхэм я хэкущ», 
«Адыгэ мамлюкхэр», «Къэнжал за-
уэр», «Урыс-Кавказ зауэр», «Адыгэхэр 
Хэкум зэрырагъэкIамрэ хамэ лъэпкъ-
хэр я щIыгум къызэрырагъэтIысхьам-
рэ», «Теплъэмрэ фащэмрэ», «Бзэмрэ 
тхыбзэмрэ», «ФIэщхъуныгъэмрэ 
динымрэ», «Адыгэ шхыныгъуэхэр», 
«Адыгэ шыр», нэгъуэщI куэдми ехьэлIа 
Iуэхугъуэхэр.

Зи гугъу тщIы щIэнгъуазэм лэжьы-
гъэшхуэ ещIэкIа хъуащ. Тыншкъым 
икIи псынщIэкъым адыгэхэм ятеухуауэ 
щыIэ къэхутэныгъэ бжыгъэншэхэм 
Iэрыхуэу, купщIафIэу, псалъэм хэ-
бухуэнэф хъууэ жыIэгъуэхэмрэ щы-

хьэтыгъэхэмрэ къыхэп щыпыкIын ыр. 
Ауэ щыхъукIэ, иджырей дунейм цIыхур 
занщIэу зэпхъуэр гупсысэр щызэщIэ-
къуа псалъэ кIэщIхэмрэ псалъэ 
шэрыуэхэмрэщ. Ар иджырей лъэ-
хъэнэм и нэщэнэ хъуауи жыпIэ  хъунущ. 
Тхылъыр зыгъэхьэзырахэр а псор 
щызэхуахьэсми хущIэкъуащ щIэныгъэ 
лэжьыгъэхэм, зекIуэ тхыгъэхэм, гукъэ-
кIыжхэм къыхах пычыгъуэхэр зэры-
хъукIэ нэхъ кIэщIу къахьыну, лъэпкъым 
и щэныр, и хабзэр, и блэкIар, бгъэдэлъ 
хъугъуэфIыгъуэхэр нахуэу къы зэ-
раIуэтэнуми, IупщIу нэгум къызэ-
рыщIагъэувэнуми елIэлIащ. Iуэху 
пылъщ апхуэдиз псэлъафэр щIэн-
гъуазэр зэрыгуэша Iыхьэхэм хэбгъэзэ-
гъэжынми. «ГуащIэвыр къепсри, гуа-
щIэм хэпсащ», жаIэ адыгэхэм. Iуэху 
тынш щыIэкъым, ар зытещIыхьа 
гупсысэр бэм яхуэгъэзамэ. Къыте-
гъэзэж къыхэмыкIыу, щхьэж зэрыхуэ-
фащэкIэ жыIэгъуэхэр тхылъым и 
кIыхьагъкIэ щызэкIэлъыгъэкIуа 
 хъуащ, нэм къызэрищтэнум, гум зэри-
убыдыным хуэдэуи зэпэщIэхауэ 
гъэпсащ. Тхылъыр зэхэзылъхьахэр 
гуа щIафIэти, я IэдакъэщIэкIыр но-
бэрей лъэхъэнэм сыт и лъэныкъуэкIэ 
пэджэжу, уеблэмэ ипэ ищу пIэрэ 
жыпIэну щIэнгъуазэ нэсым и жыпхъэм 
иту ягъэпсащ. А лъэныкъуэмкIэ 
укъеплъ мэ, ХьэфIыцIэ Мухьэмэдрэ 
Чэрим Марианнэрэ адыгэхэм хуа лэ-
жьа Iуэхутхьэбзэм и инагъыр къэ-
лъытэ гъуейщ.

Апхуэдэу къыхэгъэщын хуейщ, сурэт 
щIэнгъуазэр «Черкесика» тхылъ 
зэужьым хэту къызэрыдэкIар. ЩIэуп-
щIэ зиIэ, адыгэ литературэ щэнхабзэм 
и фIыпIэм халъытэ къэхутэныгъэхэрщ, 
зэдзэкIыгъэхэрщ, тхыгъэхэрщ абы 
хэту дунейм къытехьэр. ЩIэныгъэхэм-
кIэ Дунейпсо Адыгэ Академием деж 
щылажьэ «Адыгэ щIэнгъуазэ» инсти-
тутым илъэсипщIым къриубыдэу тхы-
лъибгъу къыдигъэкIащ, мыр еп-
щIанэщ. Сурэт щIэнгъуазэм, шэч 
хэмылъу, зэужьыр игъэбеящ.

ЩIэнгъуазэм и мыхьэнэм и гугъу 
щищIкIэ, абы пэублэ псалъэ хуэзыщIа, 
УФ-м ФедерацэмкIэ и Советым и сена-
тор, ЩIДАА-м и президент Къанокъуэ 
Арсен жиIэм уемыувэлIэнкIэ Iэмал 
иIэкъым: «Ди лъэпкъым и тхыдэр 
зэфIэгъэувэжын зэрыхуейм къы-
щымынэу, пэжу зыгурыгъэIуэни 
 хуейщ. Ар тхузэфIэкIынукъым, щIы 
 хъурейм и щIыIум адыгэм лъэужьу 
къытрина псори къызэщIэдмыкъуэжа-
уэ, ди щIэныгъэлIхэмрэ хамэ къэрал-
хэм щыщ тхыдэджхэмрэ бжьыпэр 
зыIыгъ бзэ лъэрызехьэхэмкIэ къра-
хьэлIа тхыгъэхэр зы дымыщIыжауэ».

Иужьрей илъэс минищрэ щитхум 
адыгэм тратхыхьари тражыIэхьари 
мащIэкъым. ЩIыпIэ куэдым щызэбг-
рыдзарэ зылъэIэсыгъуей сурэтхэмрэ 
жыIэгъуэхэр къызыхахыжа тхыгъэ 
 гъуэтыгъуейхэмрэ тегъэщIапIэ ящIу 
зэхагъэува щIэнгъуазэр дяпэкIэ ира-
гъэкIуэкIыфыну къэхутэныгъэхэм я 
псыпэхэшу жыпIэ хъунущ. Дэтхэнэ зы 
теплъэгъуэми жыIэгъуэми я щIыб 
щIэныгъэшхуэ дэлъщ, сэтей щыхъу-
нум пэплъэу. Ахэр зэуIу щыхъукIэщ 
дэри мы щIы хъурейм щыдубыд 
увыпIэр зыхуэдэр къыщыдгурыIуэнур, 
ди лъэпкъыщхьэми хуэфащэ уасэр 
щыхуэтщIынур. ЩIэнгъуазэм пщэ-
рылъ зыщищIыжыр лъэпкъыу зыкъэт-
щтэжрэ дызэплъыжмэ, ди нэгу щIэ-
кIамрэ ди адэжьхэм я щIэинымрэ дри-
гушхуэу дрипсэлъэфын къудейм и 
 закъуэкъым, атIэ нэхъ куужу ды-
кIуэцIригъэплъынри, ди Iуэхум нэхъ 

бгъуэуэ дыхигъэплъэнри хьэкъ къыт-
щещI. «Адыгэм къызэринэкIа тхыдэ 
гъуэгуанэм апхуэдиз и кIыхьагъ, и 
 кууагърэ пэт, джа зэрыхъуа и лъэны-
къуэкIи зэрызиубгъуа щIыкIэкIи арэзы 
укъищIыным фIыуэ пэжыжьэщ нобэр 
къыздэсым», - етх Къанокъуэм. Мыр 
джэпсалъэу къэплъытэну ирокъу.

Дунейр зи кIыхьагъ тхыдэ

Лъэпкъым и щыIэныгъэм сыт хуэдиз 
зэхъуэкIыныгъэ хэмыхъухьами, лъэ-
хъэнэ кIыхьхэм цIыхугъэр зэрилъытэ 
мардэхэм зэрызригъэхъуэж щIагъуэ 
щымыIэу къыкIуэцIрыкIащ. ЩIэн-
гъуазэм хыхьа пычыгъуэхэм уще-
джэкIэ, хамэщI къикIыу ди щIыналъэ 
зыплъыхьакIуэ къакIуэхэм дапщэщи 
гу лъатэ икIи къыхагъэщ зэпыт адыгэм 
и теплъэм узэритхьэкъур, хьэщIэм 
 гулъытэу хуищIыр зэрыгъунэншэр, я 
хъыджэбзхэр зэрыгуакIуэр, я щIалэхэр 
шыгъэ-лIыгъэкIэ зэрыкъэмылэнджэ-
жыр. ФIым сыт щыгъуи уехьэху, ауэ ха-
мэ лъэпкъхэм щыщ цIыхухэр къыщып-
тетхыхькIэ, къыпхужаIэр яфIэмащIэу 
дахэр къыщыпхуагъэфащэкIэ, умы-
гушхуэнкIэ, уи щыIэныгъэр укъызэра-
лъытэм хуэбгъэ кIуэжыну ухущIэмы-
къункIэ Iэмал иIэкъым.

Сыт и уасэ, псалъэм папщIэ, 
адыгэхэм къащыжыну Польшэм къи-
кIа лыхьыдзэм и унафэщI, полковник 
Лапинский Теофил 1857 гъэм итхам 
укъеджэну: «Адыгэр лъэпкъ хахуэщ, 
къызэрымыкIуэуи гушхуэ кIуэцIылъщ. 
ПщIэншэу лъы игъэжэн фIэфIкъым, 
бзаджагъэ жыхуаIэри ищIэркъым, 
мыхъумыщIагъи къыпкIэлъызэрихьэ-
нукъым. ЗекIуэм къикIкъым, зэпымы-
чу гъуэгу тетщ, арщхьэкIэ и адэжь щIы-
налъэм пэIэщIэныр и жагъуэщ. И гур 
здэщыIэр и цIыкIущхьэр щигъэкIуа 
мэзхэмрэ бгыхэмрэщ. Щхьэхуитыны-
гъэр зыхуигъадэ щыIэкъым. Къэгъэп-
цIэгъуафIэщи, щабэу уепсалъэмэ, са-
бийм хуэдэщ, къыдэпхьэхыфынущ, за-
хуагъэм уемыбакъуэмэ, уепхъэшэкI-
ми, игу тригъэхуэнущ. ЗэуапIэм 
Iухьэмэ, и лIыгъэ теухуауэ къыхужаIэ-
нум фIэлIыкI зэпытщ. НэгъуэщIым и 
хахуагъым пщIэ хуещI, ар и бийуэ щыт-
ми. Iуэхуншэу къыпщыхъуу, и мылъ-
куи, и уни хэкIуадэми, къыфIэIуэху 
щымыIэу, шыр игъэджэгуу дэту 
къыпфIэщIми, ар и унагъуэм гурэ 
псэкIэ хуэпэжщ. Адэ-анэм ярит хьэ-
къыр зэрылъагэмкIэ, унагъуэм щы-
зэрихьэ хабзэмрэ зэгурыIуэмкIэ 
жыжьэ нэсарэ зыужьыныгъэшхуэ 
 игъуэтауэ къызыщыхъу дэтхэнэ 
лъэпкъ ми щапхъэ хуэхъуфынущ». Мы 
зы жыIэгъуэм фIэкIа хэмытами, ири-
къунущ щIэблэр ирибгъэсэну, фIым 
ирихуэбущиину.

Хьэмэрэ Лондон 1854 гъэм къы-
щыдэкIа «Глисон и сурэт журналым» 
адыгэщIым фIыуэ пэжыжьэ щIына-
лъэм щыпсэу цIыхухэм уи лъэпкъыр 
зэрырагъэцIыхуа мы жыIэгъуэр 
хьэлэмэткъэ: «Хуитыныгъэр зи щIасэ 
адыгэ лъэпкъым зауэм ипэкIэ иIа 
щыIэкIэ-псэукIэр, унагъуэм щызэри-
хьа хабзэхэр, гъунэгъумрэ хьэщIэмрэ, 
биймрэ ныбжьэгъумрэ зэрахущытар, 
Кавказ щIыналъэм абы щиIыгъа 
увыпIэмрэ щиIа пщIэмрэ дунеяплъэ-
хэм, щIэныгъэлIхэм, динырылажьэхэм, 
усакIуэхэм, зэрыпхъуакIуэхэм, тIас-
хъэщIэххэм ягу къызэринэжар, дауи, 
зэщхькъым. Абы нэхъ гъэщIэгъуэныж 
ищIыну дыщогугъ щIэныгъэ тхы-
гъэшхуэхэр игъэкъарууну хущIэмыхьэ 
нобэрей тхылъеджэм папщIэ кIэщIрэ 
шэрыуэу адыгэ лъэпкъым теухуа пса-

лъэ гукъинэжхэр щызэхуэхьэса 
«Адыгэхэм ятеухуауэ» тхылъыщIэм и 
пычыгъуэу фи пащхьэ итлъхьэр.

Адыгэхэр лъэпкъ нэхъыжь дыдэхэм 
ящыщщ. Абыхэм я тхыдэр апхуэдизкIэ 
жыжьэ зоIэбэкIыжри, Китайм, Мы-
сырым, Къэжэрым я гугъу умыщIмэ, 
адыгэхэм я блэкIам елъытауэ, дэтхэнэ 
зы хэкуми зи гугъу ящIхэр дыгъуасэрей 
хъыбарщ.

Адыгэхэр нэгъуэщI телъыджэ гуэр-
кIи псоми къахощ: ахэр зэрып-
хъуакIуэм и унафэ зэи щIэтакъым. 
ИкIуэтащ, къуакIэбгыкIэхэм зыща-
гъэпщкIуащ, къаруушхуэкIэ ирауды-
хащ, ауэ къатегуплIахэм я хабзэхэм 
фIэлIыкIа мыхъумэ, зызыхуагъэщхъа 
къару щыIэкъым. Дызэрыт лъэхъэнэ-
ми ахэр, я хабзэ зэрахьэжу, я нэ-
хъыжьхэм я унафэ щIэту мэпсэу. Мы 
лъэпкъыр гъэщIэгъуэн зыщI Iуэхущ 
мыри: щIы хъурейм тет дэтхэнэ 
 лъэп къри и тхыдэ жыжьэм зэбгъэп-
лъэкIыжмэ, адыгэхэм я закъуэщ 
щхьэхуиту зэрыщытам щыхьэт техъуэ-
фу къахэкIынур.

БжыгъэкIэ куэд мыхъухэми, я щIы-
налъэм апхуэдизкIэ купщIэшхуэ 
 ехъу мэри, пасэрей цивилизацэхэм а 
лъэпкъыр фIы дыдэу щацIыху. 
Адыгэхэм я гугъу ящI Геродот, Флакк, 
Помпоний, Страбон, Плутарх сымэ 
хуэдэ тхакIуэ щэджащэхэм.

Илъэс минитIрэ щищым щIигъуауэ 
дунейм нэхъ лъэрызехьэу тета те-
пщэхэм щахъумэфа хуитыныгъэм и 
лIыхъужь пшыналъэщ абыхэм я Iуэ-
рыIуатэр, таурыхъхэр, хъыбарыжьхэр».

Арыххэу, сурэт щIэнгъуазэм жыIэ-
гъуэу ихуам, шэч хэлъкъым, зэхэ-
щIыкIыр нэхъ лъагэ зэрищIым, адыгэ 
щIэныгъэм щыщIэм зэрыхигъэхъуэ-
жым. ИтIанэми, щхъуэкIэплъыкIэ за-
щIэу тхылъым ит сурэтхэм а псор уи нэ-
гу къыщIагъэхьэ, узэпаIыгъэу тэлай-
фIкIэ укърахьэкI.

Щикъухьащ адыгэр
дунеижьым

ЩIэнгъуазэм щIыпIэфI щаубыд 
егъэзыгъэкIэ хамэщIым къыщыхута 
ди лъэпкъэгъухэм ятеухуа информа цэ 
бейми. Жылагъуэ лэжьакIуэу, цIыху 
цIэрыIуэу къыдигъэцIыхум я бжы гъэр 
мащIэкъым, я Iэдакъэ щIэкIыу дызы-
щигъэгъуазэри куэд мэхъу. ЩIэн-
гъуазэм зи гуащIэ хэзылъхьа Хьэ-
фIыцIэ Мухьэмэд езым и гъащIэ псор 
щхьэузыхь зыхуищIа Iуэхур - хыр зи 
зэхуаку хъуа лъэпкъыр зэпы щIэжыныр 
- зэрыабрагъуэр къыхощ абыи сурэт 
гъэтIылъыгъэхэм. ГъащIэр зы лъэны-
къуэкIэ напIэдэхьеигъуэу блэкIми, ар 
теплъэгъуэ куэду зэрызэтепщIыкIыр, 
хэкужьым щыгъагъэу зыщызыужьын 
хуея хъугъуэфIы гъуэбэр хамэщIым 
зэрыхэшып сы хьыжыр уигу къеуэу 
сурэтхэм уахоплъэ, пфIэкIуэдам и 
пщIэр гуащIэу зыхыуигъащIэу, уиIэр 
хъумэн зэрыхуейм уригъэгупсысу.

Ди бзылъхугъэ дахэхэр, ди спортс-
мен лъэрызехьэхэр, ди жылагъуэ 
лэжьакIуэ гуащIафIэхэр, ди дзэпщ губ-
зыгъэхэр, зы псалъэкIэ жыпIэмэ - ди 
адыгэ цIыхур - щызэхуэдэщ дэнэ щIы-
пIэ ар къыщымыхутами. Зэрепх цIыху-
гъэ лъагэу зэрахьэм, ар хэту щытми 
нэгъэсауэ зэрыкIэлъызэрахьэм, я гуа-
щIэдэкIым, дунейр нэхъыфI щIыным 
зэрыхуагъазэм, я гуращэм, адыгэгур 
къеуэу псэуху я гъащIэр зэрыра-
хьэкIым. «ФIы зыхэмылъ жагъуэ щыIэ-
къым», ауэ сытми жаIакъым. Адыгэб-
зэм КъалэкIыхьым уфIимыхыну жызы-
Iам IэщIэкIа пцIыр IупщI дыдэ ещI 

адыгэ дунейм и гъунэ зэлъыIукIуэтам. 
ХэкIуэдэжыну шынагъуэр къытщ-
хьэщыхьауэ ренэу дрипсалъэми, абы 
къыхэнэнум гъуэзэджэхэр къызэ-
рищIыкIынум урегъэгупсыс къэнауэ 
су рэт щIэнгъуазэм ди пащхьэ кърилъ-
хьэхэм.

ЖыпIэ хъунур мащIэкъым, 
зыгуэри къэнэнщ…

ЩIэнгъуазэ щыхъукIэ, куэдыр зэры-
гъуэзэн хуей лэжьыгъэ мэхъу. Абы 
хуэныкъуэнущ анэдэлъхубзэр езы-
гъаджэхэри, щIэблэр зыгъасэхэри, 
жылэр зыущийхэри. Апхуэдэу щыт пэт-
ми, убых щIалэм сытыт жиIар: щIэ-
ныгъэ захуэр зэрыуэзэрыбг хъуркъым, 
ар сыт щыгъуи зэшхуэзэесщ. Тхылъыр 
зи Iэдакъэ къыщIэкIахэм ар зыIэ щIы-
хьэнухэр къыхураджэ щIэнгъуазэр 
лъэпкъ зэхэгъэж ящIын гукъыдэжым 
тегъэ щIапIэ хуащI зэрымыхъунум. 
ЦIыху лъэпкъ щхьэхуэу дунейм ущыте-
ткIэ, къыбдалъхуа фIыр хэбгъэкIуэ-
дэжыныр захуагъэкъым. Укъызэра-
цIыхужыну да хагъэр къыбдалъагъуу, 
уи фIыр текъузауэ къызыхэбгъэщу, 
«адыгэ» щIыжаIа щэнхабзэхэмкIэ уи 
гугъу ебгъэщIу адрей лъэпкъхэм пщIэ 
зыхуебгъэ щIыфмэ, уи адэжьхэм я хьэ-
къ птелъыр зэщIа мэхъу, ди пащхьэ къ-
ралъхьа щIэнгъуазэми зыхуигъэувыж 
пщэ рылъыр аращи, къызыхуриджэм 
тоIэбэ. «Мамырыгъэм, зэныбжьэгъу-
гъэм къыхуедджэнырщ, щхьэж и пщэ 
дэлъ къалэнымрэ кърита Iэмалымрэ 
темыплъэкъукIыным тедгъэгуш хуэ-
нырщ мы тхылъыр къыщыдэдгъэкIым 
диIа плъапIэр. Кавказым къыщалъ-
хуахэм зыщыщыр ябзыщIын хьэзыру 
щыпсэу нобэрей дунейм цIыхухэм ягу 
къэдгъэкIыжыну дыхуейт зэгуэр а 
 хэгъэгур зы унагъуэшхуэ хуэдэу зэ-
рыщытари, Къэбэрдей щIыналъэ ма-
хуэр зи нэр плъэм щапхъэу зэриIари. 
Тхылъеджэм а «зэхэгъэж» тIэкIур 
къыт хуидэмэ, адрей псомкIи дэ 
тIэщIэкIа щыуагъэхэр зэзыгъэ зэ-
хуэжымрэ къыкIэлъыкIуэ лъэба къуэр 
зычымрэ фIыщIэ яхуэтщIынущ», - ще-
тх пэублэм деж Къанокъуэм.

Сурэт щIэнгъуазэ диIэщ, жыпIэныр, 
пэж дыдэу, гушхуэныгъэщ. Ар къызэ-
гуэзых дэтхэнэми, шэч хэлъкъым, 
езым и уасэ хуигъэувыжынущ абы. 
Куэдым зыхуэныкъуэр ирагъуэтэнущ, 
зыщIэупщIэм и жэуап кърахыфынущ. 
Нахуэр аращи, жыпIэ хъунур мащIэ-
къым, зыгуэри къэнэн хуейщ, щIэн-
гъуа зэм хуэфащэ псалъэ хузэIупщэну. 
Дыщогугъ къалэн зыщащIыжу лъэп-
къым гугъу зыдезыгъэхьа ди нэ-
хъыжьыфI ХьэфIыцIэ Мухьэмэдрэ 
цIыху гуащIафIэ, тхакIуэ Чэрим Мари-
аннэрэ я IэдакъэщIэкIым дызыщыгугъ 
фIымкIэ ди щIэблэр иунэтIыну.

ТАБЫЩ Мурат,
«Адыгэ псалъэ» газетым

и щIэныгъэ обозреватель.

ЩIэнгъуазэ

Хьэтхэр Мысырым и тет Къанщауэ ГъурФараон гуащэ Нефрурэ Къаит-бей и мэжджытыр

ХьэтIохъущокъуэ Кургъуокъуэ Адыгэ зауэлIхэр Актрисэ Шорэ Туркан Самбист Хьэсанэ Мурат

Адыгэшрэ адыгэлIрэ

«Черноморец» 
СКА
«Легион Динамо»
«Анжи» 
 «Форте» 
 «Спартак-Налшык» 

Мы къыдэкIыгъуэм елэжьахэщ: жэуап зыхь 
 сек ретарым и къуэдзэ ДыщэкI Соня, редак-
тору Жыласэ Заурбэч, корректорхэу Инэро-
къуэ Азэмэт (1, 2-нэ нап.), Нэу жьокъуэ Заирэ 
(3, 4-нэ нап.). КомпьютеркIэ га зетым и теп-
лъэр ящIащ Дол Маринэ, Бещто Оксанэ, Мэл-
ба хъуэ Анжелэ, сурэтхэм елэ жьар  Бицу Жан-
нэщ.

Мы махуэхэм и ныбжьыр илъэс 
бжыгъэ дахэ ирокъу адыгэ тхакIуэ, 
тележурналист, Адыгейм щэнхаб-
зэм кIэ щIыхь зиIэ и лэжьакIуэ 
Емыжьэ МулиIэт. 

ЛЪЭПКЪЫМ къыхэкIа цIыху зэфIэ-
кIыбэхэм ящыщщ МулиIэт. Ар уса-
кIуэщ, драматургщ, зэдзэкIакIуэщ, 
сце нарист Iэзэщ, тележурналистщ, 
режиссёрщ. Езым нэхъ пэгъунэгъу 
IэщIагъэмкIэ уеупщIмэ, жэуап пыу-
хыкIа къуитыфыркъым. Арагъэнщ 
абы ехъулIэу а IэнатIэхэр щIыхуз-
дэхьыр. 

Мулиат и Iэдакъэ къыщIэкIа «Мы-
сырым и адыгэ сулътIанхэр» теле-
фильм телъыджэм и творческэ гъуэ-
гуанэм къалэнышхуэ щигъэзэщIащ. 
Курыт лIэщIыгъуэхэм адыгэ дунеймрэ 
КъуэкIыпIэ Гъунэгъумрэ къыщыхъуа 
Iуэхугъуэхэрщ абы лъабжьэ хуищIар. 

Фильмыр нэхъ куууэ зэхащIэн па-
пщIэ, тхыдэм къыщыхьа теплъэгъуэ 
гуэрхэр актёрхэр хэту щагъэуващ, 
апхуэдэ Iуэху бгъэдыхьэкIэм, зэма-
ным и «бэуэкIэр» зыхыуегъащIэ, 
тхыдэм теухуа Iуэхугъуэхэр гъущэ мы-
хъуу, уахэтым хуэдэу ухоплъэ. Мыб-
деж МулиIэт художественнэ фильм 
гъэувынымкIэ иIэ режиссёр Iэзагъэр 
наIуэ щещI.

СулътIаныр и блыгущIэтхэм занщIэу 
къыпхухэцIыхукIыркъым. Ар зыкIи 
 къащхьэщыкIыркъым и хъуреягъым: 
зыщIыкIэкIи, зыхуэпэкIэкIи. Авторыр 
шэрджэс щIыналъэм щытепсэ лъыхь-
кIэ джабэ щхъуантIэхэм есу хэт шууей 
жэрыр, епэр зэмыфэгъухэр зыхэпхъа 
удзыпцIэ лъагэм къыщызыжыхь щIа-
лэ цIыкIур къегъэлъагъуэ. Хэхэсхэм я 
хэку жыжьэм теухуа я гукъэкIыж да-
хэхэр, абы хуаIэ пыщIэныгъэ быдэр, 
гупсысэ кIэншэхэр, зымыутIыпщ 
 къуэпс быдэхэр дэтхэнэми къару къи-
гъэхъуапIэ зэрыхуэхъурщ Емыжьым 

«Спартак-Налшык» (Нал-
шык) - «Черноморец» (Но-
во российск) - 0:2 (0:2). Нал-
шык. «Спартак» стадион. 
Мэлыжьыхьым и 10-м. ЦIы-
хуи 150-рэ еплъащ. 

Судьяхэр: Иванников, Ми-
рошник (тIури Ставрополь 
щыщщ), Магомедов (Мэ-
хъэч къалэ). 

«Спартак-Налшык»: Анти-
пов, Сындыку, Тебэрды, Шу-
махуэ, Мэкъуауэ (Ольмезов, 
19), Джатэрывэ, Хьэшыр, 
Iэп щацэ (Дзэмыхь, 76), 
Жан гуразов (Багъэтыр, 68) 
Ашу (Бахъсэнокъуэ, 62), 
Пащ ты. 

«Черноморец»: Аверкиев, 
Гараев, Омаров, Мустафин, 
Машэжь, Ахмедханов (Бар-
цов, 90+1), Климов (Пацев, 
82), Антонов (Панамарёв, 
73), Чалый (Будагян, 90+2), 
Ки риленкэ, Тимошенкэ (Ма-
тюшенкэ, 68).

Топхэр дагъэкIащ: Машэ-
жьым, 7 (0:1). Тимошенкэ, 
40 (0:2).

Дагъуэ къыхуащIащ: Ти-
мошенкэ, Жангуразовым, 
Оль мезовым.

УРЫСЕЙ Федерацэм фут-
болымкIэ и етIуанэ дивизио-
ным и Япэ гупым 2020  - 
2021гъэхэм щекIуэкI зэхьэ-
зэхуэм ипкъ иткIэ нэ гъабэ 
Новороссийск щызэ хэта 
зэIущIэм «Спартак-Налшы-
кым» хэгъэрейхэр 2:0-у щы-
хигъэщIат. Щэбэт кIуами ди 
щIалэхэм арды дэмкIэ да-
щыгугъ хъуну къы щIэкIынт. 
АрщхьэкIэ абы лъаб жьэ 
быдэ иIэтэкъым: «Чер-
номорец»-р иджыри мэ-
ныкъуакъуэ, зэхьэзэхуэм 
бжьыпэр щиубыду, япэ ди-
визионым кIуэну, налшык-
дэсхэм зы къалэни илъэс 
зыбжанэ хъуауэ хуагъэу-
выркъым. Арати, гурыIуэ-
гъуэт Новороссийск къикIа-
хэр текIуэныгъэм нэхъ зэ-
ры хуэныкъуэр икIи оч-
коищыр зыIэрагъэхьэн 
пап  щIэ я лъэкI къызэра мы-
гъэнэнур. Апхуэдэуи къэ-
хъуащ.

Джэгур зэхаублэри, да-
къикъэ зыбжанэ дэкIауэ 
арат «Черноморец»-р япэ 
щищам. Абы и гъуащхьауэ 
нэхъыфI Машэжь Ратмир 
иджыб лагъэ зыхэта гупым и 
жагъуэ ищIащ, гъуащхьэхъу-
митIым я зэхуакум дэцIэф ту 
бжыгъэр къыщызэIуихам. 
Ди лъахэгъур адэкIи зэIу-
щIэм нэхъ щыжыджэрхэм 
ящыщащ икIи мызэ-мытIэу 
къыхэжаныкIыфыну щы-
тащ. АрщхьэкIэ Ратмир хэ-

Зэманым декIу! Апхуэдэу хужыс-
Iэнт Шыбзыхъуэ (Шишман) Залинэ. 
Инджылызыбзэм хуеджащ, иро-
лажьэ. IэпэIэсэщ - адыгэ пщащэхэм 
зэрызагъэдахэ лэрыпс ещI. Шыбзы-
хъуэ Залинэ ди лъэпкъым и шы фэ-
лIыфэр зыхъумэхэм ящыщщ. Ди 
 гуапэу абы дедгъэкIуэкIа псалъэма-
къымкIэ дывдогуашэ.

- Залинэ, бзэмкIэ зэбгъэгъуэта 
IэщIагъэм утезгъэпсэлъыхьынут… 

- Къэбэрдей-Балъкъэр къэрал уни-
верситетым ФилологиемкIэ и инсти-
тутым инджылызыбзэмкIэ и къудамэр 
2000 гъэм къэзухащ. Университетым 
егъэ джакIуэу сыкъэнэжри, илъэсип щI-
кIэ сыщылэжьащ. ИтIанэ, Белгород 
университетым и къудамэу Налшык 
дэ тым Гуманитар, щIэныгъэ, правовой 
егъэджэныгъэмкIэ и кафедрэм и уна-
фэщIу сыкIуащ. А IэнатIэм илъэсищкIэ 
сыпэрытауэ, бын дгъуэтри, лэжьыгъэр 
къэзгъэнащ. 2016 гъэм щегъэжьауэ 
КъБКъУ-м Хамэ къэралыбзэхэр щадж 
и центрым щылэжьэн щIэздзащ. 
Еджа пIэр къэзухауэ зи инджылызыб-
зэм хэзыгъахъуэ, квалификацэ зэзы-
гъэгъуэтхэм садолажьэ. ИлъэситIрэ 
ныкъуэкIэ хуоджэ абы студентхэр. Но-
бэм инджылызыбзэм хуэныкъуэщ цIы-
хур. Экономист, юрист IэщIагъэ зиIэ-
хэр куэду къокIуэ ди деж. Мыр IэщIа-
гъэ щхьэхуэ зэзыгъэгъуэтахэм я етIуа-
нэщ, зыхухэхари езыхэр зыхуеджам 
тещIыхьауэ я инджылызыбзэм нэсу хэ-
гъэхъуэнырщ. Центрым и унафэщI 
Темрокъуэ Ларисэ «ЩIэныгъэ комму-
никацэхэмкIэ зэдзэкIакIуэ» програм-
мэр илъэс епщIанэ хъуауэ егъэлажьэ. 

- Уи сабиигъуэм къыщебгъажьэмэ, 
зыгуэркIэ уиунэтIу Iуэхугъуэ гуэр хэт 
уи гъащIэм?

- Унагъуэ уэршэр, дадэ-нанэ уэршэр! 
Си сабиигъуэм къыздисхащ ар - адэ-
анэм, адэшхуэ-анэшхуэм къытхалъ-
хьащ. Апхуэдэ уэршэрыр, хъыбарыжь-
хэр жьэрыIуатэбзэ тхыдэщ. Ар 
иджыпс ту зэхэпхыжыркъым куэдрэ. 
Ятхыжауэ тхыдэ хъужар фIыщ, ауэ уэ 
езыр убгъэдэсу узыщIэдэIур - ар хъу гъуэ-
фIыгъуэ дыдэщ. Сабиигъуэм къыздис-
хауэ къыщIэкIынущ мис а иджыпсту 
сызэ лэжьхэри. Сэ сыщеджар инджы-
лы зыб зэр щытепщэ школти, ар щхьэу-
сыгъуэ хуэхъуащ а бзэр зджыну, IэщIа-
гъи схуэхъужыну. ИтIанэ дэрбзэ ры-
ныр, сызэрыджэгу хьэпшыпхэр згъэ-
щIэ рэ щIэныр сфIэфIти - бзылъхугъэм 
зэры зигъэдахэ сщIыну сызэрегупсы-
сар абы къыхэкIагъэнщ…

- Бзэм дыкъытегъэувыIи…
- Бзэр сыт?! Ар грамматикэ къудей-

къым, дауи. Куууэ зыгуэр хэлъщ. 
Адыгэб зэр макъыбзэщ, макъ къэси 
езым и мыхьэнэ иIэжщ - ар ди бзэм и 
щхьэ хуэныгъэхэм ящыщу къызолъы-
тэ. Бзэм къыхощ хабзэ-щэнхабзи, 
акъы ли, псэи. Бзэуэ щыIэр дахэщ. Сэ 
студентхэр щезгъаджэм и деж ин-
джылызыбзэр адыгэбзэм езгъэпщэн 
сфIэфIщ - гъэщIэгъуэну куэд хэлъщ 
абы. 

- Иджыпсту цIыхухэм укъацIыху 
адыгэ пщащэхэм зэрызагъэдахэ лэ-
рыпс, тхьэгъу, бгырыпх екIухэр зыщI 
бзылъхугъэ IэпэIэсэу. Сыт хуэдэ 
гупсысэ а Iуэхум ухуэзышар?

- Сэ IэкIэ зыгуэр сщIыну сфIэфIт сыт 
щыгъуи, узэпэщэщ - узэлIалIэ гуэр. 
Декрет укIуэу лэжьыгъэм укъыпыхуа 
нэужь, зэман лей уиIэкъым, дауи. Ауэ 
уи гур хуэныкъуэ мэхъу дахэ гуэр къэб-
гъэщIыну. Лъэпкъ теплъэр къыхэщу 
тхьэгъу, лэрыпс, бгырыпх хуэдэхэр 
сщIы ным зезгъэсащ. Ар «мыр сщIы-
нущ» жысIэу къызэщIэспхъуэтауэ ара-
къым. Куэд щIауэ си гупсысэм щытIы-
гъуэрт. СщIынухэм я теплъэр си нэгум 
щIэтт, зэрысщIыну Iэмалыр гукIэ 
зэхуэзгъэкIуат. Ауэ зезгъэсэным мазэ 
бжыгъэ текIуэдащ. КъызыхэпщIыкIыр 
тэмэму къыхэпхыным куэд елъытащ. 

Абы щыщу нэхъ екIур къыхэпхын па-
пщIэ зыкъомым узэхуеплъын хуей 
 мэхъу икIи умыпIащIэмэ, нэхъыфIщ. 

- IэпщIэлъапщIэу узэлэжьхэмкIэ 
адыгэм и шыфэлIыфэр пхъумэу 
къысщохъу…

- Лъэпкъым и теплъэр си гупсысэм 
хэтщ, дауи, абы екIуу, хуэфащэу щы-
тыным солIалIэ си IэрыкIхэмкIэ. 
Адыгэхэм я IэщIагъэжь схъумэуи щыт-
къым - пасэрей лъэхъэнэ лъандэрэ зэ-
лэжьу щыта гуэркъым мы сэ сызыди-
хьэхар. Адыгэ фащэ зыдхэм, дыщэмрэ 
дыжьынымрэ елэжьхэм яхъумэ 
лъэпкъ IэщIагъэр. Сыту жыпIэмэ, ахэр 
адыгэр сыт щыгъуи зэлэжьу щытащ. 

Сэ адыгэм и шыфэлIыфэр къызэзы-
гъэпэщ дамыгъэ щхьэхуэхэр нобэрей 
ди зэманым тыншу къыщыгъэсэ-
бэпынырщ сызэгупсысыр. Пщащэм и 
адыгэ фащэм сыт нэхъ нэIурыт дыдэу 
хэтыр - бгъэIулъхьэр! Арати, а бгъэIулъ-
хьэм и теплъэр иIэу пщэрылъ сщIащ. 
ИтIанэ, мыдрей зэрызагъэдахэхэр: 
тхьэ гъу, Iэпщэхъу, бгырыпх, бгъэ хэIу-
хэр. ЦIыхухъухэм папщIэ, хьэзырым и 
теплъэр уигу къэзыгъэкI бгъэхэIухэр. 
Сыт сэ сызыхуеяр? Зэманым тыншу 
къезгъэкIуну! Щхьэхуэу щыгъын хуу-
мыду, махуэ къэс зыкIэрыплъхьэ 
 хъууэ, сыт хуэдэ фэилъхьэгъуэми екIуу 
лэрыпс, Iэпщэхъу хуэдэхэр сщIынырщ. 
КъызэхъулIэу си гугъэщ. 

Дыжьынымрэ дыщэмрэ къы хэщIы-
кIахэр махуэ къэс зыкIэрилъхьэркъым 
цIыхум икIи ахэр яхуэфэщэн щыгъын 
щхьэхуэм щIыгъун хуейщ. Адыгэ фа-
щэр махуэ къэс пхущытIэгъэнукъым 
нобэ - ар Iуэху гуэрым хухэха хъуащ. 
Абы нэмыщIкIи фащэ тэмэм еб-
гъэдыныр лъапIэщ - дэтхэнэми ар 
 къищэхуфыркъым. Ебгъэдауи сощI - 
махуэ къэс щыптIэгъэну Iэмал уиIэ-
къым. Къапщтэмэ, фащэр хъумэн 
хуейщ  Iэмал имыIэу. Фащэ ебгъэдрэ, 
ныбжь уиIэ хъуа нэужь ар уи бын епты-
жу, абыи езым и щIэблэм хузэрихьэжу 
щыщытыр сфIэфIщ - ди щэнхабзэм 
щыщ дахэ гуэр хэлъщ абы. Сэ си Iэ-
рыкI хэр зыхуэсщIыр цIыхубэрщ. Къы -
зыхэсщIыкIыр гъущIыпэ къызэры-
гуэкIщ. Ауэ итIани а гъущIыпэр тэмэму 
къыхэпхын хуейщ - темыкIыжу, и фэр 
мыкIуэду. Iуданэри аращ - пкъы щIэтын 
хуейщ. 

- Уи IэрыкIхэм фIэпщар тхьэкIумэм 

тыншу къиIуэу щытщ - «Shishman». 
Абы и лъэныкъуэкIэ уегупсыса 
хьэмэрэ?

- Хьэуэ. Си унэцIэр тестхэри сутIып-
щауэ арат. ИтIанэ езыр-езыру хъуащ 
апхуэдэу - бренд хуэдэу. Пэжу а фIэщы-
гъэри цIыхум ягу ирихьащ.

- Уи IэдакъэщIэкIхэр куэдым зыкIэ-
ралъхьэ - ди щIыналъэми хамэ къэ-
ралхэми ягу щыдыхьащ. Сыт лъан-
дэрэ уелэжьрэ абыхэм? 

- Мы гъэм илъэситху мэхъу Iуэхур 
зэрезгъажьэрэ. Си IэрыкIхэр апхуэдэу 
зэщIэлъэIэса хъуну сегупсысатэкъым - 
тIэкIу зытезгъэу хуэдэурэ къыщIэздза-
уэ арат. ЗэрыжаIэщи, мафIэ цIыкIур 
мафIэшхуэ хъуащ. Солъагъу сэ сщIыр 
цIыхум ягу зэрыдыхьэр, къыщIэупщIэр 
куэд хъуащ, си лэжьыгъэми зиуб-
гъуащ. Тыгъэ пщIынуи фIыуэ къозэгъ. 
Нэхъри сытезыгъэгушхуэри? ЦIыхухэм 
къызжаIэ псалъэ гуапэ. Гугъэ гуэр хэ-    
ри сиIэщ си IэрыкIхэр щIэщыгъуэ 
сщIын папщIэ. Абыхэм япыслъхьэ 
 гъущIы  пэхэр сэ езым сщIыну, сэ езым 
къэзгупсыса тхыпхъэ хэсщIыхьыну со-
хъуапсэ. Ар гугъу дыдэщ, куэди пы-
щIащ. Ауэ зы зэман абыи сыхуэкIуэнщ, 
Тхьэм жиIэмэ!

- Интернетым уи сурэт проект гъэ-
щIэгъуэнхэм сыщрохьэлIэ…

- Си лэжьыгъэр цIыхухэм езгъэлъа-
гъун щхьэкIэ интернетыр къызогъэ-
сэбэп. Си Инстаграм напэкIуэцIыр 
згъэ лэжьэн папщIэ Iэмал гуэрхэри 
къызогъэсэбэп. Псалъэм папщIэ, про-
ект цIыкIу хуэдэу къезгъэжьауэ, пасэ-
рейм и теплъэрэ иджырейм и шы-
фэлIыфэрэ зэзыгъапщэ сурэтхэр 
зэпызгъэувэурэ щапхъэу къызолъхьэ. 
«ДызыхэпсэукI зэманми узэрыадыгэр 
плъагъуу зыпхуапэ мэхъу» - аращ 
абыкIэ жысIэну сызыхуейр. Е псалъэм 
папщIэ, си IэдакъэщIэкIхэм ящыщ 
скIэ рылъу мотоциклым сыбгъэдэту 
сурэт зэуIу къислъхьащ. Сыт абы къиз-
гъэ кIыр жыпIэмэ, адыгэр пасэм зы-
щымыгъуэза гуэрым удихьэх щхьэкIэ 
къанэркъым уадыгэну. Зэманым 
 зе хъуэжри, дэри зыдужьын хуейщ. 
Мы хъумыщIэу тхэлъIамэ, кърени, дэ 
ди щэнхабзэ диIэжу дызыхэпсэукI зэ-
маным псыхьа дыщрехъу! «Адыгэ» 
жытIэмэ зэпымыууэ илъэс щитI япэ 
псэуахэм датепсэлъыхь къудей мы-
хъуу, зыдужьыни хуейщ - дэ иджып-
стущ дыщыпсэур! 

- АтIэ, сыт дэ иджыпсту Iэмалу ды-
зыхуекIуэн хуейр адыгэ щIэблэ узын-
шэ къыдэдгъэкIуэтеин папщIэ?

- Уэру къакIуэ гупсысэ къомым езы-
хэр зыхуейр къыхагъэщхьэхукIыфу ед-
гъэсэн хуейщ - аращ дазэрыдэIэпы-
къуфынур. Абы папщIэ дэри зэпымыу-
уэ къытщIэхъуэхэм я гупсысэм  
дыкIэлъыплъыпхъэщ. Къапщтэ мэ, зы-
гуэркIэ зыщыдогъасэ дэри щIэблэм я 
деж. Дэ ди къыдэкIуэтеи гъуэм щыIа 
зэманымрэ иджыпсту абы зэрызихъ-
уэжамрэ куэд я зэхуакущ. Псалъэм па-
пщIэ, иджыпсту къыдэкIуэтейхэр 
тхылъ еджэу ебгъэсэныр  гугъущ, Iэ-
мал ухуекIуэн хуейщ дебгъэ хьэхын 
щхьэ кIэ - ар тыншкъым. Тхылъым нэ-
мыщI нэгъуэщI Iэмал куэд щыIэщи, 
абыхэми хунэсын хуейщ ахэр - я гуп-
сысэм куэд щIагъэкIын. Ахэр пэлъэщы-
нущ абы - я зыужьыкIэр хуабжьщ.

 
Епсэлъар  ГУГЪУЭТ  Заремэщ.

художественнэ фильмым гупсысэ нэ-
хъыщхьэ хуищIар. 

«Мысырым и адыгэ сулътIанхэр» фи-
льмым адыгэхэм къызэранэкIа 
 гугъуехьхэм, абыхэм къакIуа гъуэ-
гуанэм теухуащ, Кавказым лIыщIэу 
икIахэм яхузэфIэкIащ курыт лIэщIы-
гъуэхэм къэрал нэхъ лъэщу къалъы-
тэхэм я сулътIан хъун. Дунейпсо тхыдэм 
апхуэдэ куэдрэ ущрихьэлIэркъым. 

 Урысейм и ТхакIуэхэм, Театрым и 
лэжьакIуэхэм я зэгухьэныгьэхэм хэт, 
Адыгейм щэнхабзэмкIэ щIыхь зиIэ и 
лэжьакIуэ Емыжьэ МулиIэт Теучэж 
щIы налъэм хыхьэ Ассоколай  къуажэм 
къыщалъхуащ. 

«Зым хуэIэзэр, щэм хуэIэзэщ», - 
жыхуаIэр пэжщ. МулиIэт зэрыцIыкIурэ 
макъамэм и гур хузэIухати, Римский- 
Корсаков и цIэр зэрихьэу Краснодар 
дэт музыкэ училищэр къиухащ. 
АрщхьэкIэ, 1967 гъэм абы и япэ усэхэр 
дунейм къытехьа иужькIэ, тегушхуэри, 

Горький Максим и цIэр зэрихьэу 
 Москва дэт Литературэ институтым 
щIэтIысхьащ. Ар къиуха иужькIэ 
Адыгэ драмэ театрым литературэ 
Iыхьэм кIэ и унафэщIу, «Зэкъошныгъ» 
журналым усыгъэмкIэ къудамэм и 
 редактору лэжьащ. 

Гъэ зэмылIэужьыгъуэхэм абы къы-
дигъэкIащ «Возвратившиеся песни», 
«Таинственный знак», «Высокий 
свет», «Чёрный цветок», «Горное озе-
ро», «Молитва», «Черно-белый синд-
ром», «Место собаки» тхылъ гъэщIэ-
гъуэнхэр. 

Абы адыгэбзэм къригъэзэгъащ тха-
кIуэ цIэрыIуэхэм я IэдакъэщIэкIхэр. 

Адыгейм я телевиденэр щызэфIэу-
вэм 1991-1993 гъэхэм МулиIэт абы ре-
дактору щыIащ. Ар лъэбакъуэщIэ 
зыхуэхъуа адыгэ бзылъхугъэм мурад 
ищIри, Герасимов Сергей и цIэр зэри-
хьэу КинемотографиемкIэ урысейпсо 
къэрал институтым 1994-1998 гъэхэм 
щеджащ.

Драматургиер, усыгъэр, тележур-
налистикэр абы и гъащIэ гъуэгуанэм 
Iуданэ плъыжькIэ щыпхышащ. Теле-
виденэм абы и япэ лэжьыгъэшхуэу 
щищIахэм ящыщщ «ИгъащIэкIэ Уры-
сейм и гъусэу» фIэщыгъэм щIэту три-
хар. Абы къыкIэлъыкIуащ «Мысырым 
и адыгэ сулътIанхэр». А фильмхэр 
трихын ипэ Емыжьэм къэхутэныгъэ 
лэжьыгъэ инхэр иригъэкъуэкIащ, 
тхыдэдж цIэрыIуэхэм ядэлэжьащ. 

МулиIэт и интервьюхэм я зым 
 щыжеIэ щэхурэ щIагъыбзэрэ зи куэд 
ди тхыдэр и лъабжьэу иджыри кино-
фильм куэд тепх хъуну къызэри-
лъытэр.

Адыгэ лъэпкъыр зэрыгушхуэ бзылъ-
хугъэ щэджащэм къыщалъхуа ма-
хуэм зыхудогъазэри, иджыри илъэс 
куэдкIэ и гуащIэ мыкIуэщIу лъэпкъым 
хуэлэжьэну дохъуэхъу!

ЩОМАХУЭ Залинэ.

мытуи хьэщIэхэм бжыгъэр 
ягъэбэгъуэфащ икIи, япэ 
къекIуэкIыгъуэм къызэры-
хагъэщIам хуэдэ дыдэу, 
« С п а р  т а к - Н а л ш ы к ы м » 
ефIэ кIыфащ. 

ЗэIущIэм къащытекIуами, 
налшыкдэсхэр абы щы-
хуэмыхуауэ пхужыIэнукъым. 
Зэкъым икIи тIэукъым ди 
щIалэхэм я хьэрхуэрэгъухэм 
топ яхудэгъэкIыфыну щы-
щытар, арщхьэкIэ сыт щы-
гъуи я насып къикIакъым. 
Абы щыгъуэми къыхэгъэ-
щыпхъэщ иужь джэгугъуи-
хым къриубыдэу ахэр зэ за-
къуэ фIэкIа къызэрыхэмы-
жаныкIыфар. А зэращ щы-
текIуэфари. КъыппэщIэтхэм 
топ яхудумыгъэкIыфмэ, да-
уи, уапэлъэщынукъым - зи 
гугъу тщIы лъэхъэнэм плIэ-
нейрэ къыщыхагъэщIащ. Ар 
хуабжьу ухэзыгъаплъэщ.

«Спартак-Налшыкым» ди 
гур щыхигъэщIыр нэхъы-
бэрэми, абы зэгуэр щыджэ-
гуахэр нэгъуэщI щIыпIэхэм 
къызэрыщыхэжаныкIым 
дрипIейтейуэ дыкIэлъоплъ. 
Къапщтэмэ, зэхьэзэхуэм 
щыпашэ «Кубань-Хол-
динг»-м бжьыпэр ихъумэ-
нымкIэ хуабжьу сэбэп хуэ-
хъуащ ДыщэкI Аслъэн Мэ-
хъэчкъалэ щыIэу бжыгъэр 
къызэрызэIуихар. Павловс-
кэдэсхэм зымащIэ дыдэкIэ 

фIэкIа къакIэрымыху Крас-
нодар и «Кубань»-м текIуэ-
ныгъэр къригъэхьащ абы и 
капитан Мамты Хьэсэн ди-
гъэ кIа топ закъуэм. Аращи, 
ды зыкIэлъыплъынрэ дызэ-
рыгушхуэнрэ иджыри ди-
Iэщ. 

АдэкIэ щыгъуазэ фыхуэт-
щIынщ Урысей Федерацэм 
футболымкIэ и етIуанэ диви-
зионым и Япэ гупым ще-
кIуэкI зэхьэзэхуэм ипкъ иткIэ 
иужьу зэхэта зэIущIэхэм къа-
рикIуа бжыгъэхэм: «ТIуап-
сы» (ТIуапсы) - СКА (Дон Iус  
Ростов) - 0:3, «Анжи» (Мэ-
хъэчкъалэ) - «Биолог-Ново-
кубанск» (Прогресс) - 3:2, 
«Интер» (Черкесск) - «Легион 
Динамо» (Мэхъэчкъалэ) - 2:2, 
«Мэшы къуэ-КМВ» (Псы-
хуабэ) - «Дру ж ба» (Мей-
къуапэ) - 1:0, «Динамо Став-
ро поль» (Ставрополь) - 
«Есэн тIыгу» (ЕсэнтIыгу) - 2:2, 
«Мэхъэчкъалэ» (Мэ хъэч-
къалэ) - «Кубань-Холдинг» 
(Павловскэ) - 1:3,  «Кубань» 
(Кра с нодар) - «Красно-
дар-3» (Краснодар) - 1:0. 

КъыкIэлъыкIуэ джэгу гъуэр  
мэлыжьыхьым и 15-м зэхэты-
нущ. А махуэм «Спартак-Нал-
шыкым» зигъэпсэхунущ икIи 
ар сэбэп къыхуэхъуну дыщы-
гугъынщ и къарур къызэрызэ-
щIигъэуIуэжынымкIэ.

 ЖЫЛАСЭ Заурбэч.

«Дэ иджыпстущ 
дыщыпсэур!»

2021 гъэм и япэ мазищым 
къриу быдэу Урысейм и «Мэкъу-
мэшбанк» акционер зэгухьэны-
гъэм Къэ бэрдей-Балъкъэрым 
щиIэ и къудамэм щIым телажьэ-
хэм я зи чэзу губгъуэ лэжьы-
гъэхэр ири зэ фIагъэкIыну яхуи-
утIыпщащ сом мелуани 171,6-рэ. 
Абы щыщу сом мелуани 162,7-рэ 
иратащ агропро мышленнэ ком-
плексым хухэха худэчых зиIэ про-
граммэм тету. Мылъ кум техьэ 
процентыр 5-м щIигъуэркъым 
икIи нэгъабэрейм нэхъ рэ хуэдэ 
1,6-кIэ нэхъ мащIэщ. 

ШЫБЗЫХЪУЭ Залинэ: 

Щэм хуэIэзэ Емыжьэ МулиIэт

 Урысейм ЩIэныгъэхэмкIэ и академием и Къэбэрдей-щIэныгъэ центрым Гуманитар 
къэхутэныгъэхэмкIэ и академием и лэжьакIуэхэр институтым и щIэныгъэ лэжьакIуэ 
Шэрджэс Заретэ Валерий и пхъум хуогузавэ абы и дэлъху Шэрджэс Мурат Валерий 
и къуэр игъуэджэу зэрылIам къыхэкIыу.

ИДЖЫПСТУ «Мэкъумэшбанкым»  
и Къэбэрдей-Балъкъэр къудамэм 
щы хоплъэ сом мелуан 80-м щIигъу 
зэрыт лъэIу тхыгъи 5-м. Зи чэзу губ-
гъуэ лэжьыгъэхэм хухэхауэ псори 
зэхэту мы гъэм банкым итыну и му-
радщ сом мелуан 400-м нэблагъэ. 

Илъэсым зэрыщIидзэрэ банкым 
и къудамэм инвенстицэ проектхэм 
хуиутIыпщащ сом мелуан 200-м 
щIигъу. Кредит къащтэным ехьэлIа 
лъэIу тхыгъэхэр къат мэкъумэш 
IуэхущIапIэхэм, фермэ зэгухьэны-
гъэхэм, щхьэзакъуэ хьэры чэ ты-
щIэхэм. Кредит мылъкухэр тра-

гъэкIуадэ техникэхэм я пкъыгъуэ-
хэр, гъэсыныпхъэхэр, щIыгъэпшэр-
хэр, жылапхъэхэр къэщэхуным. 

«Мэкъумэшбанкым» и Къэбэр-
дей-Балъкъэр къудамэр щIына-
лъэм щыпашэщ зи чэзу губгъуэ лэ-
жьыгъэхэр зэфIэгъэкIыным хуи-
утIыпщ мылъкумкIэ. Абыхэм я фIы-
гъ экIэ мэкъумэшыщIэхэм Iэмал 
ягъуэт зэрытрасэн, иужькIэ зэры-
Iуахыжын техникэхэр зэпIэ зэрыту 
зэрахьэн. Дэ дыхьэзырщ дяпэкIи 
апхуэдэ Iуэхухэм щIыхуэкIэ за щIэд-
гъэ къуэну», - къыхигъэщащ Уры-
сейм и «Мэкъумэшбанк»-м Къэ-

бэр дей-Балъкъэрым щиIэ и 
 къуда мэм и унафэщI Сокъур Алим. 

Фигу къэдгъэкIыжынщи, 
«Мэкъу мэшбанк» акционер об-
ществэр - Урысейм и агропро-
мышленнэ комплексым Iуэхут-
хьэбзэ хуэщIэнымкIэ и лъэпкъ 
финанс-кредит систе мэм и лъаб-
жьэщ. Ар 2000 гъэм къы зэ-
рагъэпэщащ икIи IэщIэлъ мылъ-
кумрэ зэфIигъэкI Iуэхут хьэб зэ-
хэмкIэ къэралми дунейми щы нэхъ  
лъэщ дыдэхэм ящыщ зыщ. 

КЪЭХЪУН Бэч.

Мы махуэхэм дунейм 
къытехьащ «Щхьэгъуб-
жэ» («Окна») зыфIаща 
жур налым и япэ къы дэ-
кIыгъуэр.

«ЩIЭГЪЭКЪУЭН» фIэ-
щы гъэм щIэту лажьэ со-
циальнэ къулыкъум ма-
зищым зэ къыдигъэкIы-
ну журналым и къалэн 
нэхъыщхьэр ныкъуэды-
къуагъ зыбгъэдэлъ цIы-
ху хэм я гъащIэмрэ Iуэху-
щIафэхэмрэ хэIущIыIу 
щIынырщ. Журналым и 
редактор Черновэ Ма-
ринэ дызэрыщигъэгъуэ-
замкIэ, куэд щIауэ а му-
радыр иIэт, абы къежьа-
пIэ хуэхъуари кIыхьу сы-
мэджа и анэм дишэча 
гугъуехьхэмрэ игъуэта 
дэIэпыкъуэгъухэмрэт. 
«Ныкъуэдыкъуагъ зыб-
гъэдэлъ е апхуэдэ зи уна-
гъуэм ис дэтхэнэри гугъу 
йохь. Сыхуейт абы хэм 
сыт щыгъуи гулъы тэрэ 
 гущIэгъурэ ягъу ты ну», - 
жеIэ жэрдэмыр зейм. 

«Щхьэгъубжэм» и япэ 
но мерым социаль нэ дэ-
Iэпыгъуэгъу хуэныкъуэхэм 
ящIэн хуей хабзэхэр къы-
щыхьащ. Ап хуэ дэу мыбы 
щытопсэ лъыхь ныкъуэ-
дыкъуагъ зыб  гъэдэлъ 
цIыху щхьэ хуэхэм, псапа-
щIэ организацэхэм, «Опо-
ра» зэгу хьэ ныгъэм игъэ-
защIэ къа  лэнхэмрэ и 
Iуэхутхьэбзэхэмрэ, спор-
тым ехъу лIэныгъэ щы зэ-
зы гъэ гъуэ тахэм. Шэч 
хэлъкъым журналыщIэр 
зи узыншагъэм ны къу са-
ныгъэ иIэ дэтхэнэми сэбэп 
зэрахуэхъунум. 

ХЬЭТУ Астемыр, 
«Щхьэгъубжьэ» 

журналым и редакторым 
и дэIэпыкъуэгъу.

Гулъытэр 
я гъуазэщ


